11.09.2017

ქართული პრესის მონიტორინგი

სარჩევი:
7„კვირის პალიტრა“


7„არ გამოვრიცხავ მოსკოვისა და სააკაშვილის ინტერესების თანხვედრას“ („კვირის პალიტრა“)


9როგორ ცდილობდა სააკაშვილი „უკრაინული ფრონტის“ გარღვევას („კვირის პალიტრა“)


11„ერთი ვერსიით, „ზოონი“ სააკაშვილის ერთგული იყო და უკრაინის სპეცსამსახურებმა მოიშორეს“ („კვირის პალიტრა“)


12„დღეს საქართველოში ნომენკლატურული კაპიტალიზმია!“ („კვირის პალიტრა“)


13„ქუჩაში დავდგებით და იქ ვიომებთ!“ („კვირის პალიტრა“)


14„იპოდრომის ტერიტორიას გამოვისყიდი“  („კვირის პალიტრა“)


14„მაფიასთან ბრძოლა მხოლოდ ჩემნაირ პრინციპულ პოლიტიკოსს შეუძლია“ („კვირის პალიტრა“)


15„გამოძიებამ თანამგზავრის მიერ გადაღებული ფოტოები უნდა გამოიყენოს“ („კვირის პალიტრა“)


15სტიქიური კატასტროფების ეკონომიკა („კვირის პალიტრა“)


18„დაგვეხმარეთ სანამ სოფელი გამქრალა“ („კვირის პალიტრა“)


19„ალბათ, რეაგირება მოჰყვება მეუფე პეტრესა და მისი ეპარქიის წევრების განცხადებებს...“ („კვირის პალიტრა“)


20ალია


20„თქვე მართლა უნამუსო ნაძირლებო, როდემდე უნდა ატყუოთ ეს ხალხი?“(ალია)


20„კალაძეს ვერც ბილბორდები, ვერც კოორდინატორების დაგეშვა და ვერც ფულის ხარჯვა ვეღარ უშველის“ (ალია)


21„ქართული ოცნება“ ნელ-ნელა იმაზე საშიში ხდება, ვიდრე თავის დროზე  „ნაციონალური მოძრაობა“ იყო  (ალია)


22ფურთხის ღირსია ის ხელისუფლება, რომელსაც ეს უმსგავსობა აქვს დაკანონებული! (ალია)


24ისევ ღორობა და გაუმაძღრობა (ალია)


25როგორ გადარჩნენ ჩაშლილი შეთქმულების მოთავე პატრიარქის მკვლელობის მოსურნე მეუფეები! (ალია)


25„არავითარი უკან დახევა!“ (ალია)


26„ლიბერთი ბანკი“ უნდა გავაკოტროთ საერთოდ


27სკოლებში ახალი პროექტი- „ისწავლე მეტი თამაშით“ ამოქმედდება (ალია)


27ასავალ-დასავალი


27პრემიერი კვირიკაშვილი სტალინს კანადაშიც ებრძვის! („ასავალ-დასავალი“)


28ლია კრიალაშვილი: ამის შემდეგ კვირიკაშვილს პრემიერი ჰქვია? („ასავალ-დასავალი“)


29ეს ქართული ოცნებაა თუ გეი-სექტა? („ასავალ-დასავალი“)


30მამუკა, ა შენ 500 თუმანი!//სააკაშვილის ყაჩაღ-ბანკირის მამუკა  ხაზარაძის „პატივი და ღირსება“ მურუსიძე-ჩინჩალაძის სასამართლომ 5 ათას ლარად შეაფასა! („ასავალ-დასავალი“)


30ხაზარაძის ხასინჯუ („ასავალ-დასავალი“)


31ანზორ ქოქოლაძე: გვაქვს ინფორმაცია, რომ მამუკა ხაზარაძეს ხელისუფლების გავლენიანი წრეები ლობირებენ! („ასავალ-დასავალი“)


31ჯეფრი სილვერმანი: ნიჭიერ ჟურნალისტებთან და „ასავალ-დასავალთან“, რომელიც საქართველოში პრესის სათავეში დგას, ბანკირი რამეს გახდება? დიდი-დიდი 5 ათასი ლარი მიუგდონ! („ასავალ-დასავალი“)


32ლალი მოროშკინა: მიშა, მე, როგორც იმ ძველი წლების გულშემატკივარი, გირჩევ - ქართული მართლმსაჯულების წინაშე წარდექი! ეს საუკეთესო გამოსავალია! („ასავალ-დასავალი“)


32რეზო ამაშუკელი: „აქეთ მოიხედე! გახრწნილო! („ასავალ-დასავალი“)


33ნანა კაკაბაძე: დეკანოზ მამალაძისათვის გამოტანილი განაჩენი მასსა და ხელისუფლებას შორის შემდგარი გარიგების შედეგია! („ასავალ-დასავალი“)


34მიხეილ რამიშვილი: ციანიდის საქმემ საბოლოოდ დაამტკიცა, რომ საქართველოში მართლმსაჯულება არ არსებობს! („ასავალ-დასავალი“)


34ალექსანდრე დარახველიძე: 1-ლი აინვრიდან ძალაში შევა სასჯელის მოხდის ახალი სახე - შინაპატიმრობა! („ასავალ-დასავალი“)


35მამუკა არეშიძე: საქართველოში მოქმედებდა სამი პიროვნება: „რუსლან პაპასკირი“, ანუ მეტსახელად „ზოონი“, „ბეილი“ და „რაბანი“! („ასავალ-დასავალი“)


36პრაიმტაიმი


36რა ბრალდებები ელის საქართვველოში მიხეილ სააკაშვილს? / სკანდალური საქმეები და გამოძიების დეტალები (პრაიმტაიმი)


36„განახლების პოლიტიკა“ (პრაიმტაიმი)


37პატრიარქის ძმისშვილი დააშანტაჟეს?! / რატომ დაუწვეს ავტომობილი დეკანოზ გიორგი მამალაძეს? (პრაიმტაიმი)


38სკანდალი კორტების საქმეში (პრაიმტაიმი)


39ირაკლი პეტრიაშვილი მის წინააღმდეგ გაჟღერებულ ბრალდებებს პასუხობს (პრაიმტაიმი)


40ვერსია


40ვინ დადგა 10 სექტემბრის მიშას შოუ  - ფარსი თუ რეალობა - რა მოხდა პოლონეთი-უკრაინის საზღვარზე (ვერსია)


41ვისი რეკომენდაციით მოხვდა პოლიტპატიმართა სიაში თაღლითობის ბრალდებით დაკავებული დეპუტატი - რატომ დატოვა ფორუმი ზურაბ ნეფარიძემ - სკანდალის უცნობი დეტალები (ვერსია)


42ვინ არის საბურთალოს მაჟორიტარობის ბრიტანელი კანდიდატი და რატომ გადაწყვიტა მან არჩევნებში მონაწილეობა - ინტერვიუ ჯოზეფ ალექსანდერ სმიტთან (ვერსია)


43„ძალიან ცუდ რამეს ვიტყვი და ამაზე აფუთფუთდებიან“ – „პირველად ვამბობ“ - გია როინიშვილი თეატრისა და პოლიტიკის კულისებზე ალაპარაკდა (ვერსია)


44გორის მუნიციპალიტეტში თაფლის გადამამუშავებელი საწარმო შეიქმნება - რას ნიშნავს მეფუტკრეობის განვითარების ახალი სახელმწიფო პროგრამა და რა კრიტერიუმები უნდა დააკმაყოფილოს კოოპერატივებმა პროგრამაში ჩასართავად (ვერსია)


45„საქართველოდან სომხეთში ტონობით ციანიდი გადამქონდა“ - გადამზიდის „აღიარებითი“ ჩვენება (ვერსია)


45რეზონანსი


45პრემიერთან წინასაარჩევნო შეხვედრაზე ასაკოვანი ქალბატონი შეუძლოდ გახდა (რეზონანსი)


46ზურაბ აბაშიძე: რუსებმა გვითხრეს, რომ ახლა მზად არიან  - ფსოუსა და როკის გვირაბთან საზღვრის მონიტორინგზე შვეიცარიელებთან კონტრაქტის დადების თარიღი უახლოეს მომავალში გამოცხადდება (რეზონანსი)


47ცისკარიშვილი: ჩვენი მოსახლეობა არჩევნებზე პოლიტიკურ პატრონს ეძებს (რეზონანსი)


48"ის მარგინალიზებული იყო და ახლა დიდი პოლიტიკური თამაშის ეპიცენტრში აღმოჩნდა..." (რეზონანსი)


50"საბუთები კი იყო მანქანაში, მაგრამ ეს არ ნიშნავს, რომ მანქანაში მახაური იჯდა" - ვინ ააფეთქეს კიევში - მამუკა არეშიძე არ გამორიცხავს, რომ თემურ მახაურმა საკუთარი მკვლელობა გაითამაშა (რეზონანსი)


51თურქეთ-საქართველო-აზერბაიჯანის კოალიცია რუსეთ-ირან-სომხეთის კოალიციის წინააღმდეგ (რეზონანსი)


53დღეს სომხეთის პარლამენტი ევრაზიული კავშირიდან შესაძლო გასვლის საკითხს განიხილავს (რეზონანსი)


54ვინ რამდენს ხარჯავს ქველმოქმედებაზე - საქართველო მსოფლიო რეიტინგში ბოლოდან მეოთხეა (რეზონანსი)


55ახალი თაობა


55„შევარდნაძეს არ ეშინოდა ჩემი ისე, როგორც პოროშენკოს“ - სააკაშვილმა საზღვართან კორდონი გაარღვია და მომხრეებთან ერთად უკრაინაში შევიდა (ახალი თაობა)


57დავით ნემსაძე: მინდია ჯანელიძეს იმიტომ ებრძვიან, რომ „ნაციონალურ მოძრაობას“ ანატომიურად ვერ იტანს (ახალი თაობა)


58თამაზ დარჩიძე: სახელმწიფომ ბოტანიკური ბაღის განსაკუთრებული მნიშვნელობა უნდა აღიაროს (ახალი თაობა)




 „კვირის პალიტრა“

„არ გამოვრიცხავ მოსკოვისა და სააკაშვილის ინტერესების თანხვედრას“ („კვირის პალიტრა“)

ავტ. ნათია დოლიძე

„კვირის პალიტრასთან“ ინტერვიუში ვახტანგ ძაბირაძე ყურადღებას ამახვილებს უკრაინაში განვითარებულ მოვლენებზე და აცხადებს, რომ მიხეილ სააკაშვილი განაგრძობს ავანტიურისტულ მოქმედებებს. მისი თქმით, ყოფილი პრეზიდენტის მთავარი მიზანი დესტაბილიზაციაა, როგორც საქართველოში, ასევე უკრაინაში. ექსპერტს მიაჩნია, რომ მიხეილ სააკაშვილის საქართველოში ექსტრადირების შემთხვევაში ქვეყანაში გაჩნდება დაძაბულობის კერა და აღნიშნული იქნება რეზონანსული, მძიმე, პროცესი როგორც ქვეყნისთვის, ასევე ხელისუფლებისთვის. 

ვახტანგ ძაბირაძე: „ისევ მივდივართ რუსულ ინტერესებამდე... დღეს არეულობის, დესტაბილიზაციის პროვოცირება უკრაინაშიც და საქართველოშიც მხოლოდ და მხოლოდ კრემლს აძლევს ხელს. ვერ დავიწყებ მტკიცებას, რომ სააკაშვილს კავშირი აქვს რუსეთთან, თუმცა არ გამოვრიცხავ ოფიციალური მოსკოვისა და სააკაშვილის ინტერესების თანხვედრას. სააკაშვილს არასტაბილური გარემო პოლიტიკური მიზნებისთვის სჭირდება, რუსეთს კი სხვა ინტერესები შეიძლება ჰქონდეს.“

ძაბირაძე მიხეილ სააკაშვილის გააქტიურებას ხელისუფლების კლებად რეიტინგს უკავშირებს, თუმცა იქვე დასძენს, რომ მოსახლეობისთვის „ნაციონალური მოძრაობა“ კვლავ მიუღებელი პოლიტიკური ძალაა. ის იქვე ყურადღებას ამახვილებს სამართლებრივ მხარეზე და აცხადებს, რომ შესაძლოა ხელისუფლებას სააკაშვილის საქართველოში ჩამოსვლა არ აწყობს, რადგან არ აქვს მისი ბრალეულობის რეალური მტკიცებულებები. ძაბირაძე აკრიტიკებს მოქმედ ხელისუფლებას, რადგან მათ „ნაციონალური მოძრაობის“ ცხრაწლიანი მმართველობის პერიოდი სათანადოდ ვერ შეაფასეს. 

შემდეგი საკითხი რაზეც ექსპერტი გამოცემასთან საუბრისას ამახვილებს ყურადღებას საკონსტიტუციო პროცეს უკავშირდება. მისი აზრით, „ქართულმა ოცნებამ“ გააგრძელა „ნაციონალური მოძრაობის“ ტრადიცია და ცვლილებები ძალაუფლების შესანარჩუნებლად გამოიყენა. 

რაც შეეხება წინასაარჩევნო შემოწირულობებს, ძაბირაძის თქმით, დღეს ქვეყანაში ბიზნესი ისე არ იზღუდება როგორც წინ ხელისუფლების დროს, თუმცა ხელისუფლებისადმი ბიზნესმენთა დამოკიდებულება კვლავაც ფრთხილია, ანუ ბიზნესს არ აქვს გარანტია, რომ თუ დამოუკიდებლად იმოქმედებს, დღეს თუ არა, ხვალ პრობლემები არ შეექმნება, ამიტომაც ამჯობინებენ, სარისკო ნაბიჯები არ გადადგან და ვინც ხელისუფლებაშია, იმას ემსახურონ.

ვახტანგ ძაბირაძე: „“ქართული ოცნება“, ალბათ, ყველა მუნიციპალიტეტში გაიმარჯვებს. თუ ხელისუფლებამ ვერ შეძლო მმართველობითი სისტემის საფუძვლიანი რეორგანიზაცია, 2020 წლისთვის ძალიან გაუჭირდება, პროცესების სტაბილური განვითარება შეინარჩუნოს. ასე თუ გაგრძელდა, მისი რეიტინგი კატასტროფულად დაეცემა. ვფიქრობ, 2020 წლისთვის გამოიკვეთება რეალური ოპოზიციური ძალის კონტურებიც.“

როგორ ცდილობდა სააკაშვილი „უკრაინული ფრონტის“ გარღვევას („კვირის პალიტრა“)

ავტ. რუსუდან შელია

„სააკაშვილმა თავის გადასარჩენად მორიგი თამაში წამოიწყო“

„კვირის პალიტრა“ უმაღლესი რადას დეპუტატს, პოროშენკოს ბლოკის წევრ, დიმიტრი გოლუბოვს ესაუბრა. ის საქართველოს ყოფილ პრეზიდენტს არა პოლიტიკოსს, არამედ ჩვეულებრივ „პიარშიკს“ უწოდებს და აცხადებს, რომ სააკაშვილმა თავის გადასარჩენად ახალი თამაში წამოიწყო, თუმცა ეს მისი ბოლო გაფართხალება იქნება, რადგან არც უკრაინას და არც საქართველოს ის აღარ სჭირდება. 

„სააკაშვილს უკრაინელები მხარს მასობრივად დაუჭერენ“ 

კოლეგისგან განსხვავებულ მოსაზრებას გამოთქვამს უმაღლესი რადას დეპუტატი მუსტაფა ნაიმი, რომელმაც „კვირის პალიტრას“ განუცხადა, რომ პოროშენკოს უკანონო გადაწყვეტილებას უკრაინელები არ შეეგუებიან და სააკაშვილს ამ ბრძოლაში მხარს დაუჭერენ. 

„უკრაინელმა ხალხმა იანუკოვიჩის ხელისუფლება გააგდო უსამართლობის გამო და არც პოროშენკოს ოლიგარქიულ მმართველობას შეეგუება. დღეს უკრაინას სააკაშვილი სჭირდება და ვერავინ შეუშლის ხელს, საკუთარი უფლებები უკრაინულ სასამართლოში დაიცვას. მას უკრაინელები მხარს დაუჭერენ“ - აცხადებს მუსტაფა ნაიმი. 

„ქართულ ციხეში სააკაშვილი ხელისუფლებისთვის ნელი მოქმედების ბომბი იქნება“

სოსო ცისკარიშვილი აცხადებს, რომ რეალურად მიხეილ სააკაშვილის მიზანი არა უკრაინის ხელისუფლების შეცვლა, არამედ საქართველოში არჩევნებამდე ან არჩევნების შემდეგ პროცესების ესკალაციაა. ექსპერტი დარწმუნებულია, რომ მიხეილ სააკაშვილის ექსტრადირება დღეს საქართველოში არავის უნდა, ხელისუფლება უბრალოდ იძულებული გახდა უკრაინის პრეზიდენტის შურისძიებას აჰყოლოდა.

„სააკაშვილი ქართულ ციხეში ხელისუფლებისთვის ნელი მოქმედების ბომბი იქნება და ამას „ქართული ოცნება“ კარგად აცნობიერებს.“

„ერთი ვერსიით, „ზოონი“ სააკაშვილის ერთგული იყო და უკრაინის სპეცსამსახურებმა მოიშორეს“ („კვირის პალიტრა“)

ავტ. თეა ხურცილავა 

8 სექტემბერს კიევში, ბასარაბსკის მოედანზე, ქართული სანომრე ნიშნიანი ავტომანქანა ააფეთქეს. დაიღუპა ეროვნებით ჩეჩენი ალი დაბუევი, რომელიც საქართველოს მოქალაქე იყო და სხვადასხვა დროს თემურ მახაურისა და რუსლან პაპასკირის გვარ-სახელებით იყო ცნობილი. მას მეტსახელიც ჰქონდა - „ზოონი“. 

„კვირის პალიტრასთან“ ინტერვიუში, მამუკა არეშიძე ამბობს, რომ რუსლან პაპასკირი 2006 წელს გაიცნო როგორც საქართველოს ანტიტერორისტული ცენტრის თანამშრომელი. ექსპერტი ვარაუდობს, რომ ის რამდენიმე ქვეყნის სპეცსამსახურებთან თანამშრომლობდა.

მამუკა არეშიძე: „ლაფანყურის ცნობილი ამბების დროს მქონდა ინფორმაცია, რომ პანკისის ხეობაში იმყოფებოდა სამი პირი - ბეილი, ზოონი და რაბანი, რომლებიც საქართველოს სპეცსამსახურების დავალებით ეპატიჟებოდნენ ევროპაში მყოფ ჩეჩენ ახალგაზრდებს, საქართველოში გაევლოთ მომზადება და შემდგომში ჩეჩნეთში ებრძოლათ რუსეთის წინააღმდეგ. მაშინ ითქვა, ლაფანყურის ამბები ნაციონალების მოწყობილი პროვოკაციააო, მაგრამ რეალურად ისინი „ნაცების“ ნების საწინააღმდეგოდ მოქმედებდნენ. პრესაში არაერთგზის დაიწერა, რომ ე.წ. ლაფანყურის მოვლენების დროს მთელი ჯგუფი დაიღუპა. 12 კაცი დაიღუპა. 18-ნი იყვნენ. ერთი მათგანი, აჰმად ჩატაევი დააკავეს. 4-მა საქართველოს სპეცსამსახურების დახმარებით თურქეთში გააღწია, მათ შორის იყო ზოონიც. ხოლო ერთი, რაბანი, დაუბრკოლებლად გადავიდა დაღესტანში და დღეს განცხრომით ცხოვრობს მოსკოვში. ანუ ამით დამტკიცდა, რომ რაბანი რუსეთის სპეცსამსახურების თანამშრომელი იყო. რაბანი, ზოონი და ბეილი კი ერთად მოქმედებდნენ. ამით იმის თქმა მინდა, რომ ზოონიც რუსეთის აგენტი იყო...“

ექსპერტი გამოცემასთან აფეთქების რამდენიმე ვერსიას განიხილავს. მისი თქმით, შესაძლოა ზოონი აღარ სჭირდებოდათ რუსულ სპეცსამსახურებს, რადგან ის დიდ ინფორმაციას ფლობდა. მეორე ვერსიით, ის სააკაშვილის ერთგული იყო და უკრაინის სპეცსამსახურებმა მოიშორეს. მესამე ვერსიით, კი შეიძლება თავად ჩეჩნებმა მოკლეს, რადგან გაიშიფრა, რომ რუსეთის სპეცსამსახურის თანამშრომელია.

„დღეს საქართველოში ნომენკლატურული კაპიტალიზმია!“ („კვირის პალიტრა“)

ავტ. რუსუდან შელია

„კვირის პალიტრასთან“ ინტერვიუში გია ხუხაშვილი საარჩევნო შემოწირულობების საკითხს განიხილავს და აცხადებს, რომ პროცესი დიდი ხანია მმართველი ძალის მიერ ხარკის აკრეფას ჰგავს. ხუხაშვილის თქმით, ნებისმიერი უცხოელი ექსპერტი დაადასტურებს, რომ დღეს საქართველოში კლასიკური ნომენკლატურული კაპიტალიზმია, ანუ ვითარება, როდესაც მმართველი ძალა ბიზნესის­ დირექტორია და მისი თანამშრომლები არიან ბიზნესმენები, რომლებიც მას ხარკს უხდიან და ფულის სხვაგან წაღებას ვერ ბედავენ.

გია ხუხაშვილი: „ნომინალური ადამიანების საშუალებით ბიზნესმენები მილიონებს ანაწევრებენ და მათი საშუალებით პარტიის ანგარიშზე რიცხავენ. თუნდაც აგვისტოს მონაცემები რომ გავაანალიზოთ, მასში აუცილებლად ვიპოვით სოციალურად დაუცველ პირებს, რომლებსაც შემოსავალი არ გააჩნიათ, მაგრამ რატომღაც მმართველ პარტიას 30-40 ათას ლარს სწირავენ. ამ მაქინაციებისას ჩნდება კითხვა: როდესაც პარტია ხელს აწერს ასეთი მეთოდებით სალაროს შევსებას და შავი ფულის ნაკადებით საზრდოობს, ის არჩევნების შემდეგ რატომ იტყვის უარს უფრო მასშტაბურ ფინანსურ კრიმინალზე?!“

„ქუჩაში დავდგებით და იქ ვიომებთ!“ („კვირის პალიტრა“)

ავტ. რუსუდან შელია

სტატიის დასაწყისში ნათქვამია, რომ მერიამ უზენაესი სასამართლოს გადაწყვეტილება არ გაითვალისწინა და „ატენი-19“-ს 27-სართულიანი სახლის მშენებლობა ხელახლა დაუმტკიცა. 

ატენის ქუჩის მცხოვრების, ვაჟა ვახრამიშვილის ინფორმაციით, კორპუსს აშენებენ ამჯერად „ქართულ ოცნებაში“ გადაბარგებული ყოფილი „ნაციონალები“, ასევე საკონსტიტუციო სასამართლოს მოსამართლე ირინა იმერლიშვილი და მისი ოჯახი. 

„მერიაში პირად საუბრებში გვითხრეს კიდეც, მოსამართლეს ხომ არ დავუპირისპირდებითო. კორპუსის მშენებლობაში ჩართულია ეროვნული ბანკის ყოფილი ხელმძღვანელის გიორგი ქადაგიძის ძმაც. სასამართლოს სამმა ინსტანციამ ნებართვა გააუქმა, ახლა ისევ შევიტანთ მერიის წინააღმდეგ სარჩელს. ამასობაში, 20 სართული უკვე აშენებულია, მაგრამ უკანონობასთან დანებებას მაინც არ ვაპირებთ, ქუჩაში დავდგებით და იქ ვიომებთ, ევროსასამართლომდეც მივალთ.“ - აცხადებს ვაჟა ვახრამიშვილი

„იპოდრომის ტერიტორიას გამოვისყიდი“  („კვირის პალიტრა“)

ავტ. რუსუდან შელია

მცირე ინტერვიუში ზაალ უდუმაშვილი თავის საარჩევნო პროგრამაზე საუბრობს და ყურადღებას ამახვილებს ქალაქში არსებულ გაუსაძლის ეკოლოგიურ მდგომარეობაზე. მისი თქმით, გამარჯვების შემთხვევაში იპოდრომზე ცენტრალური პარკი გაშენდება, ხოლო ორთაჭალასა და ზოოპარკში მოსასვენებელი ზონები. მერობის კანდიდატი ასევე შეფასებას აკეთებს მიხეილ სააკაშვილის გარშემო განვითარებულ მოვლენებზე. მისი თქმით, საქართველოს ყოფილი პრეზიდენტი მსოფლიოში ერთ-ერთი ყველაზე მასშტაბური პოლიტიკოსია. რაც შეეხება სააკაშვილის პოლიტიკურ გეგმებს, უდუმაშვილის განცხადებით ისინი ძირითადად უკრაინას უკავშირდება, თუმცა ყოფილი პრეზიდენტის პოლიტიკური აქტიურობა საქართველოსთვისაც მნიშვნელოვანია. 

„მაფიასთან ბრძოლა მხოლოდ ჩემნაირ პრინციპულ პოლიტიკოსს შეუძლია“ („კვირის პალიტრა“)

ავტ. რუსუდან შელია

თბილისის მერობის ყველაზე პრინციპულ კანდიდატად მიიჩნევს თავს „თავისუფალი საქართველოსა“ და „დემოკრატიული მოძრაობის“ ერთობლივი წარმომადგენელი კახა კუკავა. მისი თქმით, ის ერთადერთი პოლიტიკოსი იყო ვინც 2004 წელს სააკაშვილის, ხოლო 2013 წელს ბიძინა ივანიშვილის წინააღმდეგ წავიდა. კუკავა დარწმუნებულია, რომ არჩევნებში ამომრჩევლის მხარდაჭერას მოიპოვებს. 

„გამოძიებამ თანამგზავრის მიერ გადაღებული ფოტოები უნდა გამოიყენოს“ („კვირის პალიტრა“)

ავტ. თეა ხურცილავა

ყოფილი მეხანძრე, ალექსანდრე რეკვავა „კვირის პალიტრასთან“ ინტერვიუში საქართველოში მომხდარი ხანძრების სერიაზე საუბრობს და არ გამორიცხავს დივერსიის შესაძლებლობას. ის საგამოძებო უწყებებს ურჩევს ხანძრის კერების დასადგენად თანამგზავრებიდან გადაღებული ფოტოები ამოიღოს. 

სტიქიური კატასტროფების ეკონომიკა („კვირის პალიტრა“)

ავტ. ემა ტუხიაშვილი

ვრცელ სტატიაში მოყვანილია ყველა სტიქიური მოვლენა, რომელიც შესაძლოა საქართველოს ტერიტორიაზე განვითარდეს. ავტორი საუბრობს „კატასტროფის რისკის შემცირების სტრატეგიაზე“ და კიდევ ერთხელ უსვამს ხაზს იმ ფაქტს, რომ დოკუმენტის დაფინანსება ჯერაც არ მომხდარა. 

წყალდიდობები და წყალმოვარდნები

განსაკუთრებით მაღალი რისკით გამოირჩევა იმერეთის, სამეგრელოს, გურიის, მცხეთა-მთიანეთის მდინარეები, ასევე - მტკვრის მიმდებარე ტერიტორიები და ალაზნის მარცხენა სანაპირო.

მეწყერები და ღვარცოფული მოვლენები

კატასტროფის რისკის შემცირების სტრატეგიაში ნათქვამია, რომ მეწყრულ-გრავიტაციული პროცესები გვხვდება ყველა კლიმატურ ზონაში. დღეს აღრიცხულია მათი სხვადასხვა ხარისხის დინამიკაში მყოფი და მაღალი საშიშროების რისკის 50 ათასზე მეტი უბანი, რომელთა საერთო ფართობი 1,5 მილიონ ჰა-ს აღემატება. დინამიკაში მყოფი მეწყრების 70%-მდე დასახლებული პუნქტების, სასოფლო-სამეურნეო სავარგულებისა და ინფრასტრუქტურული ობიექტების ზონაშია. 

ბიოლოგიური საფრთხეები და ეპიდემია 

ბიოლოგიური ხასიათის საფრთხეები შეიძლება განვითარდეს განსაკუთრებით საშიში პათოგენებით გამოწვეული დაავადებების ბუნებრივი აფეთქებით, გარემოში მათი განზრახ ან შემთხვევითი გამოთავისუფლებით, ან ბიოლოგიური იარაღის ტერორისტული მიზნით გამოყენების შედეგად. საქართველოში არსებობს განსაკუთრებით საშიში ინფექციების გავრცელების საფრთხე, რომელთა ნუსხა განსაზღვრულია ჯანდაცვის სამინისტროს მიერ.

ვეტერინარული და ფიტოსანიტარიული საფრთხეები

საქართველოში ცხოველთა 100-ზე მეტი ინფექციური დაავადებაა რეგისტრირებული. ქვეყნის მასშტაბით ასეთ დაავადებათა რიცხვს მიეკუთვნება თურქული, ცოფი, ღორის კლასიკური და აფრიკული ჭირი, ჯილეხი, ბრუცელოზი, ფრინველთა ნიუკასლის დაავადება, ლურჯი ენა, ყვავილი, ფრინველის მაღალპათოგენური გრიპი.

მიწისძვრების საფრთხე

ისტორიულ და დაკვირვებებით მიღებულ მონაცემებზე დაყრდნობით, თბილისში მომხდარი მიწისძვრების მაქსიმალური ეფექტი იყო 7 ბალი, ხოლო შორ მანძილზე მომხდარი დიდი მიწისძვრების ეფექტი დედაქალაქში 7-8 ბალს არ აჭარბებდა.

სეტყვის საფრთხე

სეტყვა მოდის ქვეყნის მთელ ტერიტორიაზე. მისი ინტენსივობა და სიხშირე განსაკუთრებით მაღალია აღმოსავლეთ საქართველოში. ყოველწლიურად აღინიშნება 5-დან 15-მდე შემთხვევა.

ზვავები

ამ სტიქიის სიხშირე და ინტენსივობა 1970 წლიდან გაიზარდა. ზვავები მასიურად ჩამოდიოდა 1970-1971, 1975-1976, 1986-1987, 1991-1992, 1996-1997, 2004-2005 წლებში. ყოველწლიურად, თითოეული ზვავსაშიში კერიდან ზვავების მასიური ჩამოსვლის ერთიდან ათამდე შემთხვევაა აღრიცხული.

ძლიერი ქარების საფრთხე

ამ მოვლენის განმეორების სიხშირე ბოლო 20 წელიწადში გაორმაგდა და ყოველ 4-5 წელიწადში მეორდება.

ქიმიური საფრთხეები

ქვეყანაში საკმაოდ მასშტაბური ქიმიური მრეწველობის არსებობა ქიმიური ინციდენტების წარმოქმნის საშიშროებასაც ქმნის. ისიც გასათვალისწინებელია, რომ საქართველო არის კასპიის ზღვის რეგიონის ნავთობპროდუქტების უმნიშვნელოვანესი სატრანზიტო დერეფანი, რაც სარკინიგზო მაგისტრალებისა და მილსადენების გეოგრაფიული მდებარეობის გამო, ავარიის შემთხვევაში ეკოლოგიური დაბინძურების სერიოზულ საფრთხეს ქმნის.

დარიშხანშემცველი ნარჩენები

სოფელ ცანაში, დაუცველ ლითონის კონტეინერებში, მოთავსებულია 50 ათას ტონაზე მეტი ნარჩენი. ამბროლაურის რაიონში, სოფელ ურავში საფრთხეს ქმნის ყოფილი დარიშხანის გადამამუშავებელი ქარხანა, რომელიც ამჟამად დანგრეულია.

გვალვა 

გვალვა ქვეყნის თითქმის მთელ ტერიტორიაზე აღინიშნება, განსაკუთრებული ინტენსივობით კი კახეთის, შიდა და ქვემო ქართლის, ასევე ზემო იმერეთის რეგიონები გამოირჩევა.

ჰიდროდინამიკური ავარიები 

მასშტაბური კატასტროფა საქართველოში შესაძლებელია ჰიდროტექნიკურ ნაგებობებზე: ენგურის, ლაჯანურის, შაორისა და ჟინვალის ჰესებზე, ასევე რიონზე, ფოთის წყალგამყოფ კვანძზე. ყველაზე სახიფათოა ავარია ჟინვალჰესზე, რადგან ის დიდ საფრთხეს უქმნის თბილისს.

„დაგვეხმარეთ სანამ სოფელი გამქრალა“ („კვირის პალიტრა“)

ავტ. ეთერ ერაძე

მცირე სტატიაში ლევან გეგაძე, სოფელ ტობანიერის მკვიდრი აცხადებს, რომ ადგილზე მეწყერის ჩამოწოლის მაღალი საშიშროებაა, რის შედეგადაც შესაძლებელია ხალხმა სახლ-კარი, ხოლო სოფელმა გზა დაკარგოს. სოფლის მოსახლეობა შიშობს, რომ ხელისუფლება მათ გაწირავს.  

ლევან გეგაძე: „რამდენჯერმე მოვიწვიეთ სპეციალისტები მეწყრის შეჩერების ღონისძიებების დასაგეგმად. ბოლოს შარშან ზაფხულში შეისწავლეს აქაურობა გეოლოგებმა და განაცხადეს,  მეწყრის შეჩერება შესაძლებელია, მაგრამ ამ საქმეს სამი მილიონი ლარი სჭირდებაო. 3 მილიონი ლარი ცოტა არ არის ერთი სოფლისთვის, მაგრამ იმასაც ვხედავ, როგორ მიედინება ასეთი არაერთი სამი მილიონი ლარი მინისტრების ჯიბეებში. და თუ ქვეყანა გიყვარს, ეს ფული ჯიბიდან უნდა ამოიღო და საქვეყნო საქმე გააკეთო!“

„ალბათ, რეაგირება მოჰყვება მეუფე პეტრესა და მისი ეპარქიის წევრების განცხადებებს...“ („კვირის პალიტრა“)

ავტ. რუსუდან შელია

მცირე ინტერვიუში მამა ალექსანდრე გალდავა მეუფე პეტრეს პატრიარქის მისამართით მიერ გაკეთებული განცხადებების გამო აკრიტიკებს. 

ალექსანდრე გალდავა: „არ მომწონს, როდესაც შეურაცხმყოფელი ტონით მოიხსენიებენ პატრიარქის გარემოცვას. არ მომწონს, როდესაც მეუფე პატრიარქზე ამბობს, ობიექტური ინფორმაციის მოპოვებას ვერ ახერხებს, უძლურია და საკითხებს რეფერენტი წყვეტსო. მით უმეტეს, რომ ეს სიცრუეა. მეუფე პეტრეს მიმართ წმინდა სინოდმა საკმაოდ მკაცრი გადაწყვეტილება მიიღო, თუმცა, მაღალი სასულიერო იერარქიის წარმომადგენლები ფიქრობდნენ, რომ სასჯელი უფრო მკაცრი უნდა ყოფილიყო - ჩემი კომპეტენცია არ გახლავთ, მაგრამ ალბათ, გარკვეული რეაგირება მოჰყვება მეუფე პეტრესა და მისი ეპარქიის წევრების განცხადებებს...“

ალია

„თქვე მართლა უნამუსო ნაძირლებო, როდემდე უნდა ატყუოთ ეს ხალხი?“(ალია)

ავტ.  ლევან ჯავახიშვილი

 ტექსტის ავტორი  თვლის, რომ “ნაციონალური მოძრაობის“ „მობრუნების“ „იგავით“„ქართულმა ოცნებამ“  ამომრჩეველი ვეღარ უნდა დააშინოს, რადგან თუკი „ოცნება“ მართლაც მიიჩნევს რომ „ნაციონალები“ დამნაშავეები იყვნენ, მაშინ ეს პარტია მთავარ ოპოზიციურ ძალად აღარ უნდა  ითვლებოდეს და მისი წევრები და ყოფილი მაღალჩინოსნები ციხეებში უნდა ისხდნენ.

„ხალხო თუ მართლა გინდათ „ნაციონალების“ დაბრუნების  მიზერული შანსიც არ არსებობდეს, მაშინ არ წახვიდეთ საერთოდ არჩევნებზე, ერთმანეთს შევატოვოთ „ნაცები“ და „ქართული ოცნება“ თავის სატელიტ პარტიებიანად. ვინც ვერ ხედავს იმათაც დაინახონ რომ ამ ორს ერთმანეთი სჭირდება“- წერს „ალია“.

„კალაძეს ვერც ბილბორდები, ვერც კოორდინატორების დაგეშვა და ვერც ფულის ხარჯვა ვეღარ უშველის“ (ალია)

ავტ. მაკა დეკანოსიძე

 ინტერვიუ კახა კუკავასთან

კახა კუკავა  აკრიტიკებს კალაძის საარჩევნო კამპანიას და ამბობს, რომ „ქართული ოცნების“ კანდიდატისთვის უკეთესი იყო ერთი სტრატეგია აერჩია- ან ღიად დაპირისპირებოდა იმას რაც წლებია ხდება მერიაში, ან საერთოდ დაენებებინა „კაი ბიჭის“ როლის თამაშისთვის თავი.

„რაც შეეხება ფულს, ნახეთ ალბათ აუდიტის დასკვნა, სახელისუფლებო კანდიდატის წინასაარჩევნო კამპანიის დაფინანსება მთლიანი კანდიდატების 90%-ით მეტია, ფაქტობრივად, მაგრამ ვერც ბილბორდები და ვერც კოორდინატორების დაგეშვა უშველით, ხელისუფლებას ნდობა არა აქვს, არაფრის მაქნისია არც კალაძე და არც რომელიმე მათგანი“ -ამბობს კუკავა, რომლის მტკიცებითაც   ივანიშვილის „დრო წასულია. სტრატეგიულმა მოკავშირე ამერიკამ მას მკაცრად მოსთხოვა პროცესებს ჩამოშორებოდა. ეგრე არაა არაფერზე აგებდე პასუხს და იყო დამკვეთი. მას ძალიან მკაცრად უთხრეს, რომ ან დაბრუნდება ღიად პოლიტიკაში ან შეეშვება მაფიოზურ თამაშებს“.

„ქართული ოცნება“ ნელ-ნელა იმაზე საშიში ხდება, ვიდრე თავის დროზე  „ნაციონალური მოძრაობა“ იყო  (ალია)

ავტ. ილია თავაძე

გამოცემის წყაროს ცნობით, „ქართული ოცნება“  შესაძლოა პარტიული სალაროს შესავსებად  ისე არ  მოქმედებს როგორც „ნაციონალური მოძრაობა“, მაგრამ დიდად არ ჩამორჩება წინამორბედს. კერძოდ, ყველა პარლამენტარს აქვს დავალება  საკუთარ ოლქში ბიზნესმენებს „რჩევა“ მისცეს „ქართული ოცნებისთვის“  გარკვეული თანხის  გადარიცხვის თაობაზე.  რჩევას პარლამენტარი მაშინ „იძლევა“ , როდესაც ბიზნესმენი არ ელის ამგვარ  „შეთავაზებას“. ბიზნესმენთან საუბრის შემდეგ  საქმეში ფინანსური პოლიცია და აუდიტი ერთვება და  გადარიცხვებიც არ აყოვნებს.
 „ალია“ აუდიტის სამსახურის  ახალი უფროსის კანდიდატურაზეც წერს. გაზეთის წყარო ამბობს, რომ  „ დავით ნარმანია თავად ითხოვდა აუდიტის სამსახურის უფროსის პოსტს, რადგან ის საქმეები, რომლის გაკეთებაც უბრალოდ აიძულეს თავადაც ჩაეფარცხა, მაგრამ ბოლო მომენტში მოქმედი მერის წინააღმდეგ  მომავალი მერი წავიდა, კახა კალაძემ პარტიულ შეკრებაზე ღიად დააფიქსირა, რომ ნარმანია გუნდის ოდიოზური ფიგურა გახდა მისი სახელი უსაქმურობასთან და  უნიათობასთან ასოცირდება , რაც იმას ნიშნავს რომ აუდიტის სამსახურში მისი დანიშვნა „ოცნების“ მხრიდან არასერიოზულ ნაბიჯად აღიქმება. სწორედ ამიტომ შეარჩიეს მექვაბიშვილი, რომელიც ასე აღიქმება- ბანკირი შუშის თვალებით. მექვაბიშვილი დაუნდობელი იქნება მათ მიმართ ვინც გაბედავს და მმართველ გუნდს შეეწინააღმდეგება.. უახლოეს მომავალში მთავარ პოლიტიკურ ფიგურად სწორედ მექვაბიშვილი იქცევა. „ქართულ ოცნებას“  მყარად აქვს ხელისუფლებაში დარჩენა  გადაწყვეტილი და მიმდინარე თვის ბოლოს  პარლამენტი ახალ კონსტიტუციას მიიღებს, ანუ არ დაელოდება ვენეციის კომისიის მიერ ოქტომბრის დასაწყისში ჩანიშნულ სხდომას“.
ფურთხის ღირსია ის ხელისუფლება, რომელსაც ეს უმსგავსობა აქვს დაკანონებული! (ალია)

ავტ. დიანა ლიპარტელიანი

 ინტერვიუ ფინანსისტ გიორგი ჩიხიასთან.

 გიორგი ჩიხია გამოცემას აწვდის  ინფორმაციას იმ სახელმწიფო მოხელეთა შესახებ, რომელთა მიერ 2016 წელს მიღებულმა შრომის ანაზღაურებამ 100 000 ლარს გადააჭარბა.  გაზეთი წერს, რომ ასეთ პირთა რაოდენობა 34-ია. ჩიხიას სიტყვებით სია არასრულია.

გამოქვეყნებული სია ასე გამოიყურება: 1.დავით საგანელიძე (საპარტნიორო ფონდის დირექტორი)-404 250ლ.; 2. სულხან ზუმბურიძე (სახელმწიფო ელექტროსისტემის მმართველთა საბჭოს თავმჯდომარე- 326 603ლ.); 3. მამუკა ბახტაძე (საქართველოს რკინიგზის დირექტორი-284 688ლ.); 4. ვახტანგ აბაშიძე (კომუნიკაციების ეროვნული კომისიის წევრი-246 272ლ.); 5. ელისო ასანიძე (კომუნიკაციების ეროვნული კომისიის წევრი-234 911ლ.); 6.გიორგი ჯავახიშვილი საქართველოს ცესკოს მდივანი 234 438ლ.); 7.კახა ბექაური (კომუნიკაციების ეროვნული კომისიის წევრი-233 988ლ.); 8. გიორგი ფრუიძე (კომუნიკაციების ეროვნული კომისიის წევრი-233 988ლ.); 9.არჩილ  მესტვირიშვილი ეროვნული ბანკის ვიცე-პრეზიდენტი (227 000ლ.); 10. დავით თვალაბეიშვილი(საქართველოს ნავთობისა და გაზის კორპორაციის გენერალური დირექტორი 212 500ლ.)...; 11. კობა გვენეტაძე; 12. ლევან ჩიკვაიძე; 13. გიორგი შარაბიძე; 14. ლევან ტარყაშვილი;15. გიორგი  ფანგანი; 16. იოსებ გოგაშვილი; 17.მერაბ მალანია;18. მირიან მჭედლიშვილი; 19 დავით ვარდიაშვილი; 20.ვახტანგ ამბოკაძე; 21. კახა სეხნიაშვილი; 22.ზაზა თავაძე;23. ლალი ფაფიაშვილი; 24. მერაბ ტურავა; 25. გიორგი ბადაშვილი; 26. თამაზ ცაბუტაშვილი;  27. მაია კოპალეიშვილი; 28. ირაკლი შოთაძე;29. მიხეილ ახვლედიანი;30. მამუკა ვასაძე;31. თეიმურაზ ნაჭყებია; 32. გიორგი გოგაძე; 33. ზურაბ ზუბადალაშვილი; 34. გიორგი ჩაჩიბაია.

 ისევ ღორობა და გაუმაძღრობა (ალია)

ავტ. მაკა დეკანოსიძე

გამოცემა 9 აგვისტოს პროექტ „ჩექ-ინ ჯორჯიას“ ფარგლებში „ბლექ სი არენაზე“ გამართული პროექტის „ ირმა ნიორაძე და მსოფლიო ვარსკვლავები“ ხარჯებზე წერს.  გაზეთის ცნობით,   ოფიციალურად ითქვა, რომ ბალერინა ამ პროექტისთვის თანხას არ აიღებდა და სახელმწიფოს მხოლოდ მოწვეული მოცეკვავეების თანხა უნდა დაეფარა. საზოგადოებრივი მოძრაობა „შეაჩერე კორუფციას“ დამფუძნებელი ვატო გელაშვილი ამბობს, რომ ირმა ნიორაძის ჩამოსაყვანად, მისმა ქმარმა სპეციალურად შექმნა კომპანია „ვივა კლასიკი“, რომელსაც „ბლექ სი არენამ“ პირდაპირი შესყიდვით ტენდერის გარეშე  გადაურიცხა 115 000 ევრო(რაც უკვე კანონის დარღვევაა). ამ თანხაში შედიოდა სტუმრების ჩამოყვანა და გამასპინძლება, თუმცა 115 000 ევრო არ აღმოჩნდა საკმარისი და ცალკე საკუთარი ახლობლების კომპანიებისთვის „სარესტორნო ხარჯებში“  გაიცა კიდევ 21000. ცალკე თანხა გადარიცხულ იქნა ბათუმის  აეროპორტიდან დარბაზამდე ტრანსპორტირებისთვის კომპანია „ ვითი“-ს  ანგარიშზე, რომლის დირექტორი ლევან გოგია,  სავარაუდოდ, კულტურის მინისტრის ახლობელია. ეს მომსახურება სახელმწიფოს 6000 ლარი დაუჯდა. გელაშვილის სიტყვებით,  6000 ლარი  ამ მომსახურებისთვის არარეალური თანხაა, „რადგან 300 ლარად ერთ დასს ყველაზე კარგი  ავტობუსიც კი გადაიყვანს“ ბათუმის აეროპორტიდან საკონცერტო დარბაზამდე.

როგორ გადარჩნენ ჩაშლილი შეთქმულების მოთავე პატრიარქის მკვლელობის მოსურნე მეუფეები! (ალია)

ავტ. ლევან ჯავახიშვილი

გამოცემა  ციანიდის საქმის „პირველი ეტაპის“ დასრულებაზე წერს და საკუთარ წყაროებზე დაყრდნობით  ვარაუდობს, რომ საბოლოოდ  დამდგარი  შედეგი  იყო გარიგება  ხელისუფლებასა და საპატრიარქოს შორის. პატრიარქის მკვლელობის მცდელობის საქმე ჩაიფარცხა. „ალიას“ წყარო ამბობს, რომ საქმის დაწყებისას პატრიარქმა ივანიშვილის სთხოვა ყველაფერი დაწვრილებით გამოეძიებინა და როდესაც  ყველაფერი გაირკვა  მაღალი  წოდების მქონე სასულიერო პირებმა(მეუფე პეტრე და მეუფე დიმიტრი) ილია მეორეს სთხოვეს  ხელისუფლებაზე მოეხდინა ზეწოლა, რათა  დეკანოზისთვის ბრალი შეეცვალათ, რაც ასეც მოხდა კიდეც.  გაზეთის ვერსიით, ბრალის შეცვლის (მაღალი სასულიერო იერარქიის მქონე პირის მკვლელობის მცდელობიდან საქმე შორენა თეთრუაშვილის მკვლელობის მცდელობაზე  გადაკვალიფიცირდა)  და დეკანოზის დუმილის სანაცვლოდ, სასულიერო პირები ბრალდებულს სხვადასხვა ბიზნესიდან წილის გადაფორმებას დაჰპირდნენ და ისიც უთხრეს, რომ ციხიდან მის  ვადაზე ადრე გათავისუფლებაზეც იზრუნებენ.
„არავითარი უკან დახევა!“ (ალია)

ავტ. ლევან ჯავახიშვილი
 „ალიას“ ცნობით, „ ქართული  მარში“ ბათუმის აქციისთვის ემზადება.

 ინტერვიუ გია კორკოტაშვილთან

 გია კორკოტაშვილი ამბობს, რომ  ის და მისი მეგობრები ბათუმის აქციისთვის ემზადებიან და სანდრო ბრეგაძემ  უკვე შეიტანა ბათუმის მერიაში მოთხოვნა, რომ ქალაქში დავით აღმაშენებლის ძეგლი დაიდგას.   ქალაქის ხელისუფლება  კი  საკითხის გადაწყვეტას აყოვნებს. კორკოტაშვილი ამბობს, რომ თუკი ხელისუფლებას აღმაშენებლის ძეგლის დადგმის და დიდგორობის აღნიშვნის ეშინია, მაშინ ქართველებმა საფლავები უნდა გავითხაროთ და სიკვდილისთვის მოვემზადოთ.

გია კორკოტაშვილი  უარყოფს რაიმე კავშირს ირაკლი ღარიბაშვილთან და ამტკიცებს რომ „ქართველთა მარშს“ ყოფილ პრემიერთან   შეხება არ აქვს. რესპონდენტი ქართველი ბიზნესმენების უმრავლესობას  უწოდებს „ჩმორებს“, რადგან მათ  უარი თქვეს  „ქართველთა მარშის“ დაფინანსებაზე.

გაზეთი წერს, რომ საკუთარი წყაროს ინფორმაციით, ხელისუფლება აპირებს  არ დააკმაყოფილოს ბრეგაძის მოთხოვნა და არ მისცეს „ქართველთა მარშის“ მესვეურთ  ბათუმში  დავით აღმაშენებლის ძეგლის დადგმის  უფლება.  ამასთანავე, ხელისუფლება გეგმავს შექმნას  „ზონდერჯგუფები“ „ქართველთა მარშის“ წინააღმდეგ და ამ ჯგუფს დეპუტატი ვანო ზარდიაშვილი უხელმძღვანელებს. ზარდიაშვილი კი როგორც ცნობილია, ზურაბ ადეიშვილის პროკურორის თანამდებობაზე მუშაობის  დროს მისი მოადგილე იყო და დათა ახალაიას სუს-თან  თანამშრომლობის დიდი გამოცდილებაც აქვს.
„ლიბერთი ბანკი“ უნდა გავაკოტროთ საერთოდ
ავტ. მაკა დეკანოსიძე

 კახა კუკავა პენსიონერებს სთხოვს გამოეხმაურონ, რათა ლიბერთი ბანკის წინააღმდეგ შეიტანოს სარჩელი, პენსიონერთა გაკოტრების ბრალდებით. 
 სკოლებში ახალი პროექტი- „ისწავლე მეტი თამაშით“ ამოქმედდება (ალია)

ავტ. დიანა ლიპარტელიანი

გამოცემა განათლების სამინისტროს ახალ პროექტზე „ისწავლე მეტი თამაშით“ წერს. „ალიას“ ორგანიზაცია „პედაგოგთა საკოორდინაციო  ცენტრის“ ხელმძღვანელი დავით ფერაძე ესაუბრება, რომელიც ამბობს, რომ გამოცხადებული ტენდერის პირობები სასკოლო თამაშების შესყიდვაზე ტოვებს შთაბეჭდილებას, რომ სამინისტრო თამაშებს საახლობლოსგან შეისყიდის(ვინც იცის სკოლის პროგრამა) და  მათვე დაეხმარება „ფულის  გაკეთებაში“. რაც შეეხება ტენდერის პირობებში სიტყვა „აზარტის“ ხმარებას, ფერაძის თქმით, უმჯობესი იქნებოდა სამინისტროს წარმომადგენლებს უბრალოდ „თამაშით სწავლება“  გამოეყენებინათ, ასე გაცილებით გამარტივდებოდა ყველაფერი. 

ასავალ-დასავალი

პრემიერი კვირიკაშვილი სტალინს კანადაშიც ებრძვის! („ასავალ-დასავალი“)

ავტ.  გიორგი გიგაური

პუბლიკაციის მიხედვით, საქართველო კანადაში, კერძოდ კი, ოტავაში  კომუნიზმის მსხვერპლთა მემორიალის მშენებლობას 20 325 ლარით დააფინანსებს. აღნიშნული თანხა მთავრობის სარეზერვო ფონდიდან გამოიყო 22 აგვისტოს. „საქართველოს მთავრობამ ხალხს ჩაუყო ჯიბეში ხელი, აბა, მთავრობის სარეზერვო ფონდი კვირიკაშვილის საგვარეულო ზარდახშა კი არ არის... ეს თანხა ასობით ადამიანს გადაარჩენს შიმშილით სიკვდილს!... კვირიკაშვილმა მთავრობის სარეზერვო ფონდიდან კანადაში კომუნიზმის მსხვერპლთა მემორიალის მშენებლობისათვის 20 000 დოლარის გამოყოფით, დასავლეთელი პატრონების გულის გასახარად სტალინს დაუწყო ბრძოლა!... საქართველოს ხელისუფლება არ ჰყავს! და რაც ჰყავს, ის იმდენად არაქართულია, რომ მგონი, ჯობია, აქ საერთოდ საოკუპაციო რეჟიმი იდგეს - ქე მაინც კარგად გვეცოდინება, რომ მტერს ვყავართ დაპყრობილი!“ - წერს ავტორი.

ლია კრიალაშვილი: ამის შემდეგ კვირიკაშვილს პრემიერი ჰქვია? („ასავალ-დასავალი“)

ავტ.  ნატო ფოცხიშვილი

ლია კრიალაშვილი: „პრემიერმა გია კრიალაშვილის მომაკვდავი დედა იმის ღირსადაც არ გახადა,იმედი მაინც მიეცა... წინა და ამჟამინდელი ხელისუფლებები ერთმანეთთან შეთანხმებულად მოქმედებენ... კვირიკაშვილმა გააკეთა განცხადება, ნაციონალები ხუთი წუთით დააფრთხო და გაიარა. სრული დუმილია პროკურატურიდანაც. სხვათა შორის, როდესაც პრემიერის განცხადების შემდეგ პროკურატურაში დავრეკე, მითხრეს, ასეთი რამ არ მოგვისმენიაო. ამის შემდეგ გიორგი კვირიკაშვილს პრემიერი ჰქვია?.. ამ ქვეყანაში სამართალი მხოლოდ ხაზარაძეებისათვის აღდგა!... ბატონო პრემიერო, მოიკითხეთ, აბა, ვისთან ახლობლობის გამო არის დაწინაურებული გიას მკვლელი ხარაზიშვილი!... რამდენიმე დღეს კიდევ დავიცდი, ჯერ დედაჩემს ვგლოვობ, მერე უკვე ოფიციალურად მოვითხოვ მთავარ პროკურორთან ირაკლი შოთაძესთან შეხვედრას და პასუხს კითხვაზე - რა მტკიცებულებები სჭირდება პროკურატურას იმისთვის, რომ გია კრიალაშვილის მკვლელობა გაიხსნას? დაკითხონ პრემიერი, რის საფუძველზე განაცხადა საჯაროდ, მკვდარი გია კრიალაშვილი სკამზე მიაბეს და ისე ჩაცხრილესო.“

ეს ქართული ოცნებაა თუ გეი-სექტა? („ასავალ-დასავალი“)

ავტ.  გიორგი გიგაური

პუბლიკაციის მიხედვით, პარლამენტის ადამიანის უფლებათა დაცვის კომიტეტი საკუთარი გეგმის მიხედვით, მომავალ წელს აპირებს აღნიშნოს 17 მაისი - ჰომოფობიასთან ბრძოლის დღე. ავტორი აცხადებს, რომ ეს სიბილწეა და პრემიერ-მინისტრს მოუწოდებს ხმა აღიმაღლოს აღნიშნულის წინააღმდეგ. „ირაკლი კობახიძე, თამარ ჩუგოშვილი, სოფო კლაძე და სხვა „ქოცსოროსელები“ პატრიარქის მიერ 17 მაისს დაწესებულ ქართული ოჯახის დღეს კი არ ზეიმობენ, არამედ პედერასტების, ლესბოსელების, ბისექსუალებისა და ტრანსგენდერების სოლიდარობის დღეს აღნიშნავენ - თანაც ოფიციალურად!“ - წერს ავტორი.

მამუკა, ა შენ 500 თუმანი!//სააკაშვილის ყაჩაღ-ბანკირის მამუკა  ხაზარაძის „პატივი და ღირსება“ მურუსიძე-ჩინჩალაძის სასამართლომ 5 ათას ლარად შეაფასა! („ასავალ-დასავალი“)

ავტ.  ჯაბა ხუბუა

„ადეიშვილის ყოფილ თუქსუსებს ჩინჩალაძე-მურუსიძის „უზენაესმა“ სასამართლომ „ასავალ-დასავალს“ სააკაშვილ-კვირიკაშვილის მეგობრისა და მათი კარის ყაჩაღ-ბანკირის, მამუკა ხაზარაძის მიმართ გავრცელებული „ცნობების უარყოფა“ დააკისრა. ამასთან, ყველა მთავრობის დროს პრივილეგირებულ მევახშე ხაზარაძეს, მისი „პატივისა და ღირსების“ შელახვის გამო 5 ათასი ლარიც უნდა გადავუხადოთ... ხაზარაძემ პატივი და ღირსება თავად აიყარა! დიახ, ჯერ შევარდნაძის, მერე სააკაშვილისა და ახლა კვირიკაშვილის წყალობით გაჯეჯილებულმა ყაჩაღ-ბანკირმა თავისი საქმიანობით თვითონვე მოუღო ბოლო საკუთარ პატივსა და ღირსებას!... დიახ, მან ვერც 160 ათასი ლარი წაგვგლიჯა და ვერც „ასავალ-დასავლის“ გაქრობას მიაღწია, თვითონ კი 5 000 ლარად შეფასებული „პატივი და ღირსება“ შერჩა,“ - წერს ავტორი.

ხაზარაძის ხასინჯუ („ასავალ-დასავალი“)

ავტ.  დიტო ჩუბინიძე

„ქართველი ხალხის ანაბრების ქურდი და ყაჩაღ-ბანკირი აბაღა-ყაენმა გიორგი კვირიკაშვილმა ხასინჯუდ შეიწყალა და სრული შეუვალობა მიანიჭა... ხასინჯუ უწყინარი მონღოლური სიტყვაა და საკუთრებას, ქონებას ან სამფლობელოს ნიშნავს... მამუკა ხაზარაძე  მხოლოდ ყაენის წინაშეა ვალდებული! მთავარია, გიორგი-აბაღა კვირიკაშვილი ჰყავდეს კარგად და უზენაესი ილხანი არ შემოსწყრეს, თორემ ან საქართველოს დამაყმევებელი მოსახლეობა ვის დაჰკარგვია და ან მისი ანაბრები, რომელიც სწორედ ხაზარაძემ და მისთანებმა შეთქვლიფეს!“ - წერს აავტორი.

ანზორ ქოქოლაძე: გვაქვს ინფორმაცია, რომ მამუკა ხაზარაძეს ხელისუფლების გავლენიანი წრეები ლობირებენ! („ასავალ-დასავალი“)

ავტ.  ნატო ფოცხიშვილი

ბიზნესმენი ანზორ ქოქოლაძე, რომელიც სამართლებრივად ედავება მამუკა ხაზარაძეს, აცხადებს, რომ თი-ბი-სი ბანკი და თავად ხაზარაძე თაღლითური და უკანონო საქმიანობით არიან დაკავებულები და სწორედ ამის შედეგი იყო ქოქოლაძისათვის კომპანია „ელიტელექტრონიკსის“ წართმევა და ქოქოლაძის უკანონო დაპატიმრება. ქოქოლაძე აცხადებს, რომს 100 მილიონის ზარალი მიადგა, რაც ხაზარაძემ უნდა აანაზღაუროს.

ჯეფრი სილვერმანი: ნიჭიერ ჟურნალისტებთან და „ასავალ-დასავალთან“, რომელიც საქართველოში პრესის სათავეში დგას, ბანკირი რამეს გახდება? დიდი-დიდი 5 ათასი ლარი მიუგდონ! („ასავალ-დასავალი“)

ავტ.  ქეთევან ხამიცაშვილი

ამერიკელი ჟურნალისტი აცხადებს, რომ სასამართლო პროცესი საუკეთესო პიარია „ასავალ-დასავლისათვის“, ხაზარაძისათვის კი - დამამცირებელია. სილვერმანის აზრით, თანამედროვე საქართველოს მთავარი პრობლემა ისაა, რომ პოლიტიკოსები გაუმაძღარი ქურდები არიან. რაც შეეხება მიხეილ სააკაშვილს, სილვერმანი აცხადებს, რომ ის უკრაინაში არავის სჭირდება და ფსიქიატრიულშია გამოსაკეტი. სააკაშვილი და მისი მფარველები ცნობილი ნარკოდილერები და იარაღით მოვაჭრეები არიან.

ლალი მოროშკინა: მიშა, მე, როგორც იმ ძველი წლების გულშემატკივარი, გირჩევ - ქართული მართლმსაჯულების წინაშე წარდექი! ეს საუკეთესო გამოსავალია! („ასავალ-დასავალი“)

ავტ.  ნატო ფოცხიშვილი

ლალი მოროშკინა: „რეალურად, მიშა ჩემი ყოფილი მეუღლის, ნუკრი ჩაგანავას კლასელი იყო, რომელთანაც სასკოლო რომანი მქონდა. ჩვენ ყველანი ერთად ვიყავით და ვმეგობრობდით. მეც ვხედავდი მიშას ბევრ კარგ თუ ცუდ თვისებას - როდესაც ბავშვები შატალოზე მიდიოდნენ, იგი სკოლაში რჩებოდა და თანაკლასელებს აბეზღებდა... მას შემდეგ, რაც სააკაშვილი პრეზიდენტი გახდა, „სტუკაჩობა“ პოლიტიკურ რანგში აიყვანა... ბოლო წლებში ფსიქოლოგიური პრობლემები ჰქონდა - კალიგულას სინდრომი დაემართა.“ 

რეზო ამაშუკელი: „აქეთ მოიხედე! გახრწნილო! („ასავალ-დასავალი“)

ავტ.  ჯაბა ხუბუა

რეზო ამაშუკელი: „მაგ გარეწარს [სააკაშვილს] ახლა თვითონვე აწყობს, რომ ციხეში ჩაჯდეს და ამით მსოფლიოს ყურადღების ცენტრში მოექცეს... საქართველოს განათლების მინისტრად ჯეჯელავა ჰყავს და ამაზე დიდი უბედურება  რაღად გვინდა? ხომ იძახიან, რომ სახელმწიფოს უჭირს, ფული არ გვაქვს, ხანძრების ჩასაქრობას ვერტმფრენებს ვერ ვყიდულობთ და ა. შ. ჰოდა, გაყიდონ ძმაო, ეს ჯეჯელავა, მსოფლიოს რომელიმე ზოოპარკს მიჰყიდონ, როგორც უნიკალური, მოლაპარაკე ცხოველი!... რომ არა შინაგან საქმეთა მინისტრი გიორგი მღებრიშვილი, ახალ მთელი საქართველო გადამწვარი იქნებოდა!... წავლენ, წამოვლენ და მთავარ პროკურორ ირაკლი შოთაძეს მიადგებიან! არადა, რა ქნას ამ ბიჭმა, როცა სამართლიანობის აღსადგენად პოლიტიკური ნება არ არსებობს.“ 

ნანა კაკაბაძე: დეკანოზ მამალაძისათვის გამოტანილი განაჩენი მასსა და ხელისუფლებას შორის შემდგარი გარიგების შედეგია! („ასავალ-დასავალი“)

ავტ.  ჯაბა ხუბუა

ნანა კაკაბაძე აცხადებს, რომ დეკანოზის ადვოკატებისა და ხელისუფლების მიზანი ციანიდის საქმეში ნამდვილი დამნაშავეების დაფარვა იყო. კაკაბაძის აზრით, ციანიდის საქმის უკან ნაციონალური მოძრაობისა და ლიბერალურ ძალების ინტერესები დგას. ამის დასტურია თუნდაც ნიკა გვარამიას მიერ დეკანოზისათვის ადვოკატის სერვისის შეთავაზება. აშკარაა ისიც, რომ სოსო ოხანაშვილი საქართველოდან მართლმსაჯულებას გაექცა. კაკაბაძე არ მალავს, რომ შორენა თეთრუაშვილთან მეგობრობს 40 წელია იმიტომ, რომ დარწმუნებულია მის ერთგულებაში პატრიარქისადმი. კაკაბაძე დარწმუნებულია, ასევე, რომ ციანიდის საქმე სტრასბურგში ვერ მოხვდება, რადგან დეკანოზის უფლებები არ დარღვეულა. 

მიხეილ რამიშვილი: ციანიდის საქმემ საბოლოოდ დაამტკიცა, რომ საქართველოში მართლმსაჯულება არ არსებობს! („ასავალ-დასავალი“)

ავტ.  ჯაბა ხუბუა

მამალაძის ადვოკატი რამიშვილი აცხადებს, რომ დეკანოზი უდანაშაულოა და ციანიდი ჩაუდეს. პროკურატურის მიერ სასამართლოზე წარდგენილი მტკიცებულებები უსუსური იყო, განაჩენი კი სასამართლოზე სახელმწიფო სისტემის ზეწოლის შედეგია. ადვოკატის თქმით, სახელმწიფო ეკლესიაზე სრული კონტროლის დამყარებას ცდილობს. ამას ხელს უწყობს შორენა თეთრუაშვილის ჯგუფი. მიხეილ რამიშვილი აცხადებს, რომ საქმე აუცილებლად მივა სტრასბურგამდე.

ალექსანდრე დარახველიძე: 1-ლი აინვრიდან ძალაში შევა სასჯელის მოხდის ახალი სახე - შინაპატიმრობა! („ასავალ-დასავალი“)

ავტ.  ზაზა დავითაია

სასჯელაღსრულების სამინისტროს იურიდიული დეპარტამენტის უფროსი ალექსანდრე დარახველიძე  აცხადებს, რომ „პენიტენციური სისტემის ხელმძღვანელისა და მისი გუნდის ავტორობით პატიმრობის კოდექსში ცვლილებები განხორციელდა... სამინისტრო ყველაფერს აკეთებს იმისათვის, რომ პატიმრის მდგომარეობა კი არ დაამძიმოს, არამედ შეამსუბუქოს... იქმნება ახალი, გათავისუფლებისათვის მომზადების თავისუფლების აღკვეთის დაწესებულება, რომელიც 1-ლი იანვრიდან ამოქმედდება. ეს არის ფაქტობრივად ნახევარი გზა შინისაკენ... ახალი კანონი 1-ლი იანვრიდან პატიმრებს უმაღლესი განათლების დისტანციურად მიღების საშუალებასაც აძლევს... 1-ლი სექტემბრიდან პატიმარ დედას უფლება აქვს ბავშვის პენიტენციური დაწესებულებიდან გასვლის შემდეგ 1 წლის განმავლობაში დაწესებულების ტერიტორია დასვენების დღეებში ყოველგვარი ზედამხედველობის გარეშე დატოვოს და ეს დრო შვილის გვერდით გაატაროს“.

მამუკა არეშიძე: საქართველოში მოქმედებდა სამი პიროვნება: „რუსლან პაპასკირი“, ანუ მეტსახელად „ზოონი“, „ბეილი“ და „რაბანი“! („ასავალ-დასავალი“)

ავტ.  დიტო ჩუბინიძე

არეშიძე აცხადებს, რომ კიევში ტერაქტისას მოკლური ალი დაბუევი, იგივე რუსლან პაპასკირი ავანტიურისტი იყო და ყველასთან თანამშრომლობდა, ვინც ფულს იხდიდა. გია დგებუაძემ, იგივე „მასტერამ“ პაპასკირს ბადრი პატარკაციშვილის მკვლელობა შეუკვეთა. არეშიძის თქმით, 2009 წელს დაბუევი კუდ-ის ანტიტერორისტული ცენტრის თანამშრომელი იყო. დაბუევი ლაფანყურის საქმის ფიგურანტია. ლაფანყურის კიდევ ერთმა ფიგურანტმა „რაბანმა“ დაღესტანში შეძლო გადასვლა და დღეს რუსეთში ცხოვრობს უპრობლემოდ. სავარაუდოდ, რაბანი გრუ-ს აგენტია. მას ჩეჩნები 2012 წლის აგვისტოში დაღესტნის საზღვრისკენ მიყავდა საქართველოს ხელისუფლებასთან შეუთანხმებლად, სადაც რუსებთან შეტაკება მოხდებოდა და სისხლისღვრა ქართველებს დაბრალდებოდათ. ჩეჩენთა ჯგუფი, რომელიც რუსეთის საზღვრისაკენ მიიწევდა, საქართველოში იწვრთნებოდა. სწორედ ამიტომ იყო სააკაშვილი პანიკაში. ლაფანყურის სპეცოპერაციის 7 გადარჩენილი წევრიდან საქართველოს ხელისუფლებამ 5 თურქეთში გააპარა 2012 წელსვე და მათ შორის იყო ალი დაბუევიც.

პრაიმტაიმი

რა ბრალდებები ელის საქართვველოში მიხეილ სააკაშვილს? / სკანდალური საქმეები და გამოძიების დეტალები (პრაიმტაიმი)

ავტ. მირიან ბოქოლიშვილი

სტატიაში მოყვანილია ყველა ის საქმე, რომელიც საქართველოს ყოფილი პრეზიდენტი მიხეილ სააკაშვილის წინააღმდეგ არის აღძრული და ეჭვმიტანილად მიიჩნევა. მათ შორის, საუბარია ე.წ. „პიჯაკების საქმეზე“, სანდრო გირგვლიანის მკვლელობაზე, ტელეკომპანია „იმედის“ დარბევის საქმეზე და სხვ. 
სტატიის ავტორიი დეტალურად აღწერს თითოეული საქმის არსს და მასში მიხეილ სააკაშვილის სავარაუდო მონაწილეობის დამადასტურებელ ფაქტებს. 

„განახლების პოლიტიკა“ (პრაიმტაიმი)

სტატიაში ნათქვამია, რომ ბოლო ერთი წლის განმავლობაში, „ქართულმა ოცნებამ“ გეზი პოლიტიკური სივრცის განახლებისა და გადახალისებისკენ აიღო. ავტორი წერს, რომ პოლიტიკის კეთებაში ახალი სახეებიც ჩაერთვნენ, რომელთა დიდი ნაწილი სხვადასხვა საზოგადოებრივი კაპიტალით მოდის.
პარტიის ერთ-ერ​თი ახალი სახეა ვატო შაქარიშვილი, რომელიც საბურთალოს მაჟორიტარობის კანდიდატად არის წარდგენილი. კითხვაზე, რატომ მიიღო საარჩევნო პროცესში ჩართვის გადაწყვეტილება, ამბობს, რომ პოლიტიკურ რეალობას ახალგაზრდული ენერგია, განახლებული, თანამედროვე ხედვები და მიდგომები ჭირდება.

პატრიარქის ძმისშვილი დააშანტაჟეს?! / რატომ დაუწვეს ავტომობილი დეკანოზ გიორგი მამალაძეს? (პრაიმტაიმი)

ავტ. მირიან ბოქოლიშვილი

ინტერვიუ ირაკლი მამალაძესთან.

„პრაიმტაიმთან“ ინტერვიუში ე.წ. „ციანიდის საქმის“ მთავარმა მოწმემ გასულ კვირას ამავე საქმეზე გამოტანილ განაჩენს შედარებით მსუბუქი სასჯელი უწოდა, მან საქმე შეაჯამა და რამდენიმე დეტალზეც ისაუბრა. 
მისი მოსაზრებით, „რუსთავი 2“-ისთვის გადაცემული ფარული ჩანაწერებით (სადაც ჩანს, როგორ ემზადება ირაკლი მამალაძე დეკანოზთან შესახვედრად), ადვოკატებმა, გიორგი მამალაძის ინიციატივით, სცადეს, დაეშანტაჟებინათ მეუფე დიმიტრი. ფირი კი ტელეკომპანიას თავად გადასცეს. 
„მათ ამ რეპორტაჟით გაუგზავნეს ე.წ. მესიჯი დიმიტრი შიოლაშვილს. „ვისი დავალებით მიემგზავრებოდა და ვინ ელოდებოდა მამა გიორგის ბერლინში“, – ასეთი იყო ამ რეპორტაჟის სულისკვეთება.“ - განმარტავს ის. 
რესპონდენტის შეფასებით, მეუფის მიერ გასულ კვირას გაკეთებული გა​ნცხადებები არ ტოვებს შთაბეჭდი​ლებას, რომ ის საქმესთან კავშირში არ არის და გარკვეული გარემოებ​ების გამო, ბათუმისა და ლაზეთის მიტროპოლიტი იძულებული გახდა, ღია მხარდაჭერა გამოეცხადებინა გიორგი მამალაძისთვის.
რესპონდენტი იხსენებს, რომ მეუფე პეტრე დეკანოზ გიორგი მამალაძეს საზოგადოებისთვის საშიშ პიროვნებად მიიჩნევდა, რასაც ადასტურებს ისიც, რომ დეკანოზს დონეცკში ავტომობილი აუფეთქეს, შემდეგ კი ის დაუყოვნებლივ დაბრუნდა საქართველოში. 
მამალაძე დასძენს, რომ ახლო მომავალში სა​ზოგადოება ამ საქმის ირგვლივ კიდევ ბევრ რამეს გაიგებს და საბოლოოდ დარწმუ​ნდება სიმართლეში.

სკანდალი კორტების საქმეში (პრაიმტაიმი)

ავტ. სალომე ჩადუნელი

სტატიის თანახმად, ე.წ კორტების საქმეში ახალი გარემოებები ხდება ცნობილი - ზურა ვაზაგაშვილის ადვოკატები მსჯავრდებულების ოჯახის წევრებს სერიოზულ ბრალდებებს უყენებენ და მოწმეზე ზეწოლაში ადანაშაულებენ.
კორტების საქმის ადვოკატის, გაგი მოსიაშვილის განცხადებით, საქმის ერთ-ერთ მოწმეზე მსჯავრ​დებულების ოჯახის მხრიდან ზეწო​ლასა და სიცოცხლის მოსპობით მუ​ქარას ჰქონდა ადგილი და ასევე იყო მისი მოსყიდვის მცდელობაც, რათა მოწმეს სასამართლოში მიცემული ჩვენება შეეცვალა.

მოწმე, რომელზეც ვაზაგაშვილის ადვოკატები საუბრობენ, კობა გოგა​ტიშვილია. არსებული ინფორმაც​იით, ფირცხალავას ოჯახი, დაცვის მხარის მსგავსად, ფლობს ჩანაწერს, სადაც გოგატიშვილი ბრალდებებს პროკურატურას უყენებს და ამბობს, რომ ბრალდების მხარემ მას ფირც​ხალავასა და ცააძის საწინააღმდეგო ჩვენების მიცემა აიძულა. გოგატიშვილი სრულიად საპირი​სპიროს საუბრობს ვაზაგაშვილების ოჯახის ადვოკატებთან და ზეწო​ლაში, პირიქით, მსჯავრდებულების ოჯახის წევრებს ადანაშაულებს.

პროკურატ​ურამ მოწმის მოსყიდვისა და მუქარის შესაძლო ფაქტზე ე.წ. კორტების სპეცოპერაციის საქმის მსჯავრდებულის ად​ვოკატები და ოჯახის წევრები გა​მოკითხვის მიზნით უკვე დაიბარა.
ირაკლი პეტრიაშვილი მის წინააღმდეგ გაჟღერებულ ბრალდებებს პასუხობს (პრაიმტაიმი)

საქართველოს გაერთიანებული პროფკავშირების თავმჯდომარე ირაკლი პეტრიაშვილი მის წინააღმდეგ გამოთქმულ ბრალდებებს პასუხობს. მთავარ ბრალმდებელს, პროფკავშირების თავმჯდომარეობის კანდიდატ დავით ოქიტაშვილს კი კომიკურ ფიგურას უწოდებს.  მისი განმარტებით, ოქიტაშვილს პროფკავშირული განათლებაც კი არ გააჩნია და დაწერილ ტექსტებს კითხულობს. რაც შეეხება ხელისუფლების ჩართულობას მათ ოპონირებაში, პეტრიაშვილი ამბობს:
„კვეთაა ბევრ საკითხზე – ეს არ​ის საპენსიო რეფორმა, საკანონმდებლო ცვლილებები, შრომის ინსპექტირება და ა. შ. ეს არის ის საკითხები, რომლებთან დაკავშ​ირებითაც დამსაქმებლების თუ ბიზნესისა და ხელისუფლების პოზიცია არის ერთი, ანუ მოქალაქეების, დასაქმებულებისა და პროფკავშირების პოზიცია არის ერთი, ამიტომაც პეტრიაშვილი მათთვის არის მიუღებელი.“

პეტრიაშვილი კომენტარს აკეთებს დავით ოქიტაშვილის ბრალდებაზეც, რომლის თანახმად, პეტრიაშვილი სანდრო გირგვლიანის მკვლელებთან მეგობრობდა. მისი შეფასებით, ეს არის პრ​ოფკავშირების წინააღმდეგ დადგმული უნიჭო სპექტაკლი, ის არ იცნობს არცერთ ბრალდებულს და როგორც აცხადებს, რომც იცნობდეს, მეგობრების დანაშაულზე პასუხს არავინ აგებს. 
ირაკლი პეტრიაშვილი დარწმუენბულია, რომ როგორი ზეწოლაც არ უნდა იყოს, ხალხი შეძლებს დემოკრატიული არჩევანის გაკე​თებას და არ გაყიდის პროფკავშ​ირებს.
ვერსია 

ვინ დადგა 10 სექტემბრის მიშას შოუ  - ფარსი თუ რეალობა - რა მოხდა პოლონეთი-უკრაინის საზღვარზე (ვერსია) 

ავტ.: ნინო დოლიძე

სტატიის ავტორის ინფორმაციით, მიხეილ სააკაშვილმა თანამოაზრეებთან ერთად, 9 სექტემბერს, ვარშავაში, ქართულ რესტორან „გეორგიაში“ ივახშმა და სავარაუდოდ, სწორედ ამ შეხვედრაზე დაიგეგმა ის რამდენიმე ხერხი, რომელიც საქართველოს ექსპრეზიდენტმა პოლონეთიდან უკრაინაში გადასასვლელად გამოიყენა. 

ჟურნალისტი წერს, რომ უკრაინის საზღვარზე შევარდნა ძალიან ჰგავდა 2003 წლის ვარდების რევოლუციის კადრს, თუმცა, ამ დროისთვის უცნობია დალევს თუ არა მიხეილ სააკაშვილი პეტრო პოროშენკოს ჩაისაც. 

სტატიის ავტორი სვამს კითხვას - რატომ არ შეაკავეს საზღვართან განლაგებულმა ჯარისკაცებმა მიხეილ სააკაშვილის მხარდამჭერები და როგორ გაირღვა კორდონი ასე მარტივად. „ჩნდება გონივრული ეჭვი, რომ 10 სექტემბრის შოუს დადგმა, ვიღაცას, ალბათ, აწყობდა“, - წერს „ვერსია“.

ვისი რეკომენდაციით მოხვდა პოლიტპატიმართა სიაში თაღლითობის ბრალდებით დაკავებული დეპუტატი - რატომ დატოვა ფორუმი ზურაბ ნეფარიძემ - სკანდალის უცნობი დეტალები (ვერსია) 

ავტ.: თათია გოჩაძე 

„ვერსია“ საკრებულოს დეპუტატის, ზურაბ ნეფარიძის ბიოგრაფიას ახსენებს მკითხველს და წერს, რომ ნეფარიძე, რომელსაც ცოტა ხნის წინ ორთვიანი წინასწარი პატიმრობა მიუსაჯეს, 2012 წლამდეც იყო თაღლითობის მუხლით ნასამართლევი, შემდეგ კი პოლიტპატიმრის სტატუსით გათავისუფლდა. 

სტატიის თანახმად, ზურაბ ნეფარიძეს პოლიტპატიმრის სტატუსით გათავისუფლების შემდეგ ბრალდება არ გაუსაჩივრებია, რაც კითხვის ნიშნებს ბადებს იყო თუ არა ის პოლიტიკური ნიშნით დევნილი. 

ანი მიროტაძე აცხადებს, რომ ზურაბ ნეფარიძე 2012 წლამდეც მათი პარტიის წევრი იყო და დაკავებამდეც აიძულებდნენ მას პარტიის დატოვებას, შესაბამისად, მიროტაძე ყოფილი თანაგუნდელის უდანაშაულობაში დარწმუნებულია და არც პოლიტპატიმართა სიაში მის ჩაწერას ნანობს. 

რაც შეეეხება მიმდინარე საქმეს, „ეროვნული ფორუმის“ წარმომადგენელი ხაზს უსვამს, რომ ზურაბ ნეფარიძემ პარტია დაახლოებით ერთი წლის წინ დატოვა, აქედან გამომდინარე, არ იცის უკავშირდება თუ არა მისი ამჟამინდელი დაკავება პოლიტიკურ დევნას. მიროტაძე იმედოვნებს, რომ საქმეზე მეტი დეტალი გახდება ცნობილი და საზოგადოება რეალურ ინფორმაციას მიიღებს. 

ვინ არის საბურთალოს მაჟორიტარობის ბრიტანელი კანდიდატი და რატომ გადაწყვიტა მან არჩევნებში მონაწილეობა - ინტერვიუ ჯოზეფ ალექსანდერ სმიტთან (ვერსია) 

ავტ.: თათია გოჩაძე 

ინტერვიუ ჯოზეფ ალექსანდერ სმიტთან

„ვერსია“ მკითხველს საბურთალოს მაჟორიტარობის დამოუკიდებელ კანდიდატ ჯოზეფ ალექსანდერ სმიტს აცნობს. ჯოზეფ სმიტი უკვე 5 წელია საქართველოში ცხოვრობს, ქართულად გამართულად საუბრობს და დაახლოებით სამი წელია სხვადასხვა სამოქალაქო აქტივობებშიც მონაწილეობს. მისი თქმით, თბილისი ევროპული ქალაქია, თუმცა, ქალაქის ხელისუფლების განზე დგომის პოლიტიკა განვითარებას აფერხებს და დედაქალაქში ბევრი გადაუჭრელი პრობლემაა. სმიტი ამბობს, რომ მოსახლეობის ყოველდღიური პრობლემების მოგვარებაზე აქტუალური დღეს უსაგნო  პოლიტიკური დებატებია. 

ჯოზეფ ალექსანდერ სმიტის განცხადებით, ის საბურთალოს რაიონის პრობლემებს კარგად იცნობს და თუკი მოსახლეობა არჩევანს მის კანდიდატურაზე შეაჩერებს, ზუსტად იცის რა საკითხებზე მოუწევს მუშაობა. 

„ძალიან ცუდ რამეს ვიტყვი და ამაზე აფუთფუთდებიან“ – „პირველად ვამბობ“ - გია როინიშვილი თეატრისა და პოლიტიკის კულისებზე ალაპარაკდა (ვერსია) 

ავტ.: ვანო პავლიაშვილი 

ინტერვიუ გია როინიშვილთან 

ყოფილი დეპუტატი და „ნაციონალური მოძრაობის“ პოლიტსაბჭოს წევრი, მსახიობი გია როინიშვილი თეატრისა და პოლიტიკის კულუარებზე საუბრობს. ამბობს, რომ პოლიტიკაში წასვლა სახელმწიფოს შენებაში გარდამტეხი პროცესების გამო გადაწყვიტა. მისი აზრით, მიხეილ სააკაშვილი არის პოლიტიკოსი, რომელიც არა მხოლოდ საქართველოს, არამედ რეგიონის განვითარებაზეც ზრუნავს. როინიშვილის თქმით, სიამოვნებით წავიდოდა 10 სექტემბერს პოლონეთში ექსპრეზიდენტის მხარდასაჭერად, თუმცა, ამ ეტაპზე დრო და ფინანსური საშუალება არ აქვს. 

მსახიობი ქეთი დოლიძესთან დაპირისპირების დეტალებზეც საუბრობს და მიიჩნევს, რომ თეატრიდან დოლიძემ პოლიტიკური მოტივით გაუშვა. გია როინიშვილი იმედოვნებს, რომ თუმანიშვილის თეატრში სასამართლოს გადაწყვეტილების შედეგად აღადგენენ და სამსახიობო საქმიანობას ჩვეულ რეჟიმში გააგრძელებს. 

გია როინიშვილი სკანდალურ განცხადებასაც აკეთებს. მისი აზრით, თეატრს არტ-მენეჯერები უნდა მართავდნენ და არა შემოქმედები, რადგან შემოქმედი ადამიანი კონკურენციაში შედის ხელქვეითებთან, რაც არასწორია. – „სახელმწიფოს გალაკტიონისთვის ჟურნალი რომ მიეცა, ამ ჟურნალში გალაკტიონის გარდა ვინმეს ლექსს ნახავდით?“

გორის მუნიციპალიტეტში თაფლის გადამამუშავებელი საწარმო შეიქმნება - რას ნიშნავს მეფუტკრეობის განვითარების ახალი სახელმწიფო პროგრამა და რა კრიტერიუმები უნდა დააკმაყოფილოს კოოპერატივებმა პროგრამაში ჩასართავად (ვერსია) 

ავტ.: მაია მიშელაძე 

ინტერვიუ სასოფლო-სამეურნეო კოოპერატივების განვითარების სააგენტოს თავმჯდომარე  გიორგი მიშელაძესთან 

გიორგი მიშელაძე „მეფუტკრეობის სასოფლო-სამეურნეო კოოპერატივების ერთიანი საწარმოო უზრუნველყოფის“ პროგრამის შესახებ საუბრობს, რომელიც მთავრობამ ცოტა ხნის წინ დაამტკიცა. 

პროექტის ფარგლებში თაფლის კოოპერაციული საწარმო შეიქმნება. სახელმწიფო თავის აშენებულ საწარმოს, პროგრამით დადგენილი კრიტერიუმების დაკმაყოფილების შემთხვევაში, თაფლის მწარმოებელ სასოფლო-სამეურნეო კოოპერატივს გადასცემს. საწარმო თანამედროვე დანადგარებით აღიჭურვება და დღეში 4 ტონამდე თაფლის დამუშავება იქნება შესაძლებელი. 

გიორგი მიშელაძე „ვერსიასთან“ საუბრისას იმ კრიტერიუმებს ასახელებს, რომლებიც პროგრამაში მონაწილეობის მსურველმა კოოპერატივებმა უნდა დააკმაყოფილონ. მისი განცხადებით, ამ კრიტერიუმებს დაახლოებით 110 კოოპერატივი აკმაყოფილებს.

„საქართველოდან სომხეთში ტონობით ციანიდი გადამქონდა“ - გადამზიდის „აღიარებითი“ ჩვენება (ვერსია) 

რუბრიკა: პატიმრის დღიური

რუბრიკაში „პატიმრის დღიური“ ერთ-ერთი პატიმარი ყვება, რომ საბჭოთა კავშირის დროს სომხეთში ტრაილერით ციანიდი გადაჰქონდა, სადაც მას ოქროს დასამუშავებლად იყენებდნენ

რეზონანსი

პრემიერთან წინასაარჩევნო შეხვედრაზე ასაკოვანი ქალბატონი შეუძლოდ გახდა (რეზონანსი) 

პრემიერ მინისტრის მიერ ოზურგეთში მერობის კანდიდატების წარდგენის ღონისძიებაზე მისული ქალბატონი შეუძლოდ გახდა. ხანდაზმულ ქალბატონს სასწრაფო დახმარება დასჭირდა. 

ქალბატონი სასწრაფო დახმარების მანქანაში პრემიერ მინისტრმა გიორგი კვირიკაშვილმა ჩასვა და გუბერნატორს დაავალა, რომ ქალბატონის ჯანმრთელობის მდგომარეობას მიადევნოს თვალი და მასაც ინფორმაცია მიაწოდოს.

ზურაბ აბაშიძე: რუსებმა გვითხრეს, რომ ახლა მზად არიან  - ფსოუსა და როკის გვირაბთან საზღვრის მონიტორინგზე შვეიცარიელებთან კონტრაქტის დადების თარიღი უახლოეს მომავალში გამოცხადდება (რეზონანსი) 

ავტ.: თიკო ოსმანოვა

ინტერვიუ ზურაბ აბაშიძესთან 

პრემიერ-მინისტრის სპეციალურ წარმომადგენელ ზურაბ აბაშიძისა და რუსეთის საგარეო საქმეთა მინისტრის მოადგილე გრიგორი კარასინის მორიგი შეხვედრა ოქტომბერში გაიმართება. აბაშიძის თქმით, რუს კოლეგასთან ტრადიციულად ჰუმანიტარულ საკითხებზე ისაუბრებს.

რაც შეეხება 2011 წლის რუსეთ-საქართველოს ხელშეკრულებას საზრღვრის მონიტორინგთან დაკავშირებით, აბაშიძის განცხადებით,  მხარეები უახლოეს ხანში კონკრეტულ თარიღზე შეთანხმდებიან და ერთობლივ კონტრაქტს გააფორმებენ. აბაშიძე იმედოვნებს, რომ რუსული მხარე „დრამატურგიას“ არ შეცვლის და პროცესები შეთანხმებული გეგმის მიხედვით წარიმართება. 

„ჩვენ ამაზე მუშაობა დავამთავრეთ ჯერ კიდევ წელიწად-ნახევრის წინ, მაგრამ რუსეთის მხარეს გაეწელა ამაზე მუშაობა. მაგრამ ახლა გვითხრეს, რომ მზად არიან.

ვნახოთ, შვებულებები დასრულდა, სამუშაო პერიოდი დაიწყო და იმედი გვაქვს, შვეიცარიული მხარეც აქტიურად ჩაერთვება“, - აცხადებს აბაშიძე. 

კითხვაზე, ამოწურა თუ არა კარასინი-აბაშიძის ფორმატმა საკუთარი თავი, პრემიერ-მინისტრის წარმომადგენელი პასუხობს, რომ ჯერ კიდევ ბევრი მნიშვნელოვანი ჰუმანიტარული საკითხია განსახილველი. 

რაც შეეხება ორი ქვეყნის პირველი პირების დიალოგს, პრემიერ-მინისტრის წარმომადგენელი აცხადებს, რომ ეს საკითხი დღის წესრიგში არ დგას. 

ცისკარიშვილი: ჩვენი მოსახლეობა არჩევნებზე პოლიტიკურ პატრონს ეძებს (რეზონანსი) 

ავტ.: გვანცა ღვედაშვილი

ინტერვიუ სოსო ცისკარიშვილთან 

სოსო ცისკარიშვილი მიხეილ სააკაშვილის უკრაინაში შესვლაზე საუბრობს. მისი თქმით, უმჯობესი იქნება, თუ ექსპრეზიდენტის საქართველოში ექსტრადირება არ მოხდება, რადგან მისი დაბრუნება ქვეყნისთვის ხანრძლივი შფოთის საგანი იქნება. 

პოლიტოლოგი ფიქრობს, რომ პროცესებს ამ ეტაპზე მიხეილ სააკაშვილი მართავს და საზოგადოებას ტელევიზიის მეშვეობით რაინდადაც აჩვენებს თავს, თუმცა, როგორ განვითარდება სამომავლოდ მოვლენები, რთული სათქმელია. 

„იქ, სადაც სააკაშვილია, შფოთია. შესაბამისად, სწორედ ასეთი შფოთი დაისადგურებს გარკვეული პერიოდის განმავლობაში პოლონეთსა და უკრაინას შორის. მაგრამ ამ შემთხვევაში შესაძლოა, საქართველომ იკისროს ისეთი ნაბიჯის გადადგმა, რომელიც ამ ორი, ჩვენდამი კეთილადგანწყობილი მეზობლების ფორიაქს ჩაახშობს“, - აღნიშნავს ცისკარიშვილი. 

ანალიტიკოსი საკონსტიტუციო ცვლილებებსა და 6 სექტემბერს სტრასბურგში დაგეგმილი შეხვედრის ჩაშლაზეც საუბრობს. მისი თქმით, იქნება თუ არა კონსტიტუცია სახელმწიფოს მთავარ კანონად აღქმული, საქართველოს პარლამენტის არგუმენტაციაზეა დამოკიდებული. 

სოსო ცისკარიშვილი ადგილობრივი თვითმმართველობის არჩევნებზეც საუბრობს. ამბობს, რომ საზოგადოება არჩევნებზე პოლიტიკურ პატრონს ეძებს, თუმცა, ქვეყანაში ვითარება არ იცვლება და ოპოზიცია კვლავ ვერ ახერხებს ამბიციების დათმობასა და ერთიან, ძლიერ კანდიდატურაზე შეჯერებას. 

ცისკარიშვილის პროგნოზით, ოქტომბრის დასაწყისში, წინასაარჩევნოდ, ფიზიკური დაპირისპირების შემთხვევებიც იქნება, რადგან იმდენი უსამართლობაა რეგიონებში დაგროვილი, რომ საზოგადოებისა და პოლიტიკური ელიტის წარმომადგენლებს თავის შეკავების პოტენციალი ნაკლები აქვთ

„ეს იმის მიმანიშნებელია, რომ, როგორც გასული წლის ოქტომბერში არც ერთი საჩივარი არ იქნა განხილული ჩვენი მთავარი საარჩევნო სისტემის მიერ, იგივე გველის დღევანდელ ვითარებაში. დიახ, იქნება შედეგი, იქნება ბიულეტინები, მაგრამ მათი გადათვლა შეიძლება, მხოლოდ ერთი პოლიტიკური ძალის გამოყენებით იყოს შესაძლებელი“, - აცხადებს ცისკარიშვილი. 

"ის მარგინალიზებული იყო და ახლა დიდი პოლიტიკური თამაშის ეპიცენტრში აღმოჩნდა..." (რეზონანსი) 

ავტ.: ნინო ქეთელაური

გამოცემის ცნობით, ოდესის ყოფილმა გუბერნატორმა და საქართველოს ექსპრეზიდენტმა მიხეილ სააკაშვილმა გუშინ რამდენჯერმე სცადა პოლონეთიდან უკრაინის ტერიტორიაზე მოხვედრა. წინასწარ დაგეგმილი მარშრუტის შეცვლითა და უკრაინელ მესაზღვრეთა კორდონის გარღვევის შემდეგ მან ეს შეძლო.

ქართველი პოლიტოლოგების შეფასებით, მას შემდეგ, რაც პრეზიდენტმა პეტრო პოროშენკომ მისთვის მოქალაქეობის ჩამორთმევით "ფატალური შეცდომა" დაუშვა, სააკაშვილი დიდი პოლიტიკური თამაშის ეპიცენტრში აღმოჩნდა. 

შესაბამისად, მოვლენების განვითარების სამივე სცენარი - ქვეყანაში შეშვება, უკან გაბრუნება, დაკავება - მისთვის პოლიტიკურად მომგებიანია.

პოლიტოლოგ გია ხუხაშვილის შეფასებით, მოვლენების განვითარების სამივე სცენარი სააკაშვილის სასარგებლოდ მოქმედებს და ამის საშუალება მას თავად პოროშენკომ მისცა. ხუხაშვილის თქმით, სააკაშვილი პოლიტიკური ცხოველია და ახლა ის თავს კომფორტულად გრძნობს. 

„ბოლო პერიოდში ის პოლიტიკაშიც საკმაოდ მარგინალიზებული იყო და პოროშენკოს ამ ნაბიჯმა მას საშუალება მისცა, რომ თვითრეაბილიტაცია მოეხდინა. ის აღმოჩნდა დიდი პოლიტიკური თამაშის ეპიცენტში, სადაც თავს როგორც თევზი წყალში, ისე გრძნობს", - ამბობს ხუხაშვილი.

რა იქნება სააკაშვილის შემდეგი ნაბიჯები? - პოლიტოლოგი ამბობს, რომ ახლა ის შეეცდება, პოროშენკოს დაშვებული შეცდომების რეალიზება მოახდინოს და თავად უფრო მეტი დივიდენდი მიიღოს.

"მე შემიძლია გავთვალო, რომელ სიტუაციაში როგორ მოიქცევა სააკაშვილი, მაგრამ პოროშენკო კიდევ რამდენ სისულელეს ჩაიდენს, ამას ვერ გავთვლი. ამიტომ კონკრეტული ნაბიჯების პროგნოზირებისგან თავს შევიკავებდი", - აღნიშნავს პოლიტოლოგი. 

"საბუთები კი იყო მანქანაში, მაგრამ ეს არ ნიშნავს, რომ მანქანაში მახაური იჯდა" - ვინ ააფეთქეს კიევში - მამუკა არეშიძე არ გამორიცხავს, რომ თემურ მახაურმა საკუთარი მკვლელობა გაითამაშა (რეზონანსი) 

ავტ.: ეკატერინე ბასილაია

ინტერვიუ მამუკა არეშიძესთან 

ვინ იყო უკრაინაში აფეთქების შედეგად გარდაცვლილი თემურ მახაური, იგივე რუსლან პაპასკირი, მეტსახელად "ზონა"? "სტრატეგიული კვლევების კავკასიური ცენტრის" ხელმძღვანელ მამუკა არეშიძის თქმით, საუბარია იმაზე, რომ ის სხვადასხვა დროს თანამშრომლობდა რამდენიმე ქვეყნის სპეცსამსახურებთან, მათ შორის იყო რუსეთისა და საქართველოს სპეცსამსახურების აგენტი.

მისი სახელი ფიგურირებს ლაფანყურის სპეცოპერაციის საქმეში, მას კუდ-ის დავალებით ჩეჩნეთიდან ახალგაზრდები ჩამოჰყავდა, რომლებსაც წვრთნები უნდა გაევლოთ და შემდეგ რუსეთის წინააღმდეგ ეომათ ჩეჩნეთში; ასევე გიორგი დგებუაძის, იმავე "მასტერას" საქმეში, როდესაც 2007 წელს მისთვის ბადრი პატარკაციშვილის მკვლელობა უნდა შეეკვეთათ.

მამუკა არეშიძე არ გამორიცხავს, რომ მახაურის სიკვდილი გათამაშებული იყოს. ის ყურადღებას ამახვილებს, რომ გვამის ამოცნობა შეუძლებელი იყო, შესაბამისად, დადასტურებულად მახაურის სიკვდილზე საუბარი გაუმართლებელია. 

ჟურნალისტის რეპლიკაზე, რომ პაპასკირ-მახაურის შესახებ შოთა უტიაშვილი ინფორმაციას არ ფლობს, მამუკა არეშიძე პასუხობს, რომ ამ ადამიანთან ურთიერთობა გია ლორთქიფანიძეს ჰქონდა და გამორიცხული არ არის, უტიაშვილს მის შესახებ არაფერი სცოდნოდა. 

ანალიტიკოსი ლაფანყურის გამოძიების ერთ ადგილას გაყინვაზეც საუბრობს. მისი თქმით, ამ საქმეში იმდენი ქვეყნის ინტერესი იკვეთება, რომ მას არავინ გამოიძიებს, რადგან ეს ძალიან დიდი სკანდალი იქნება. – „მე მაქვს ჩემი ვერსიები, მაგრამ ეს ის არ არის, რისი თქმაც საგაზეთო ფურცლებზე შეიძლება. არ მაქვს იმედი, რომ ამ საქმეს გამოიძიებენ, რადგან ეს არ აწყობს არც ერთ მხარეს, რაც არ უნდა პარადოქსულად ჟღერდეს, მათ შორის, არც ქართულს, არც რუსულს და არც სხვებს, რომლებიც ამ საქმეში არიან ჩართული, არც ჩეჩნებს“. 

თურქეთ-საქართველო-აზერბაიჯანის კოალიცია რუსეთ-ირან-სომხეთის კოალიციის წინააღმდეგ (რეზონანსი) 

ავტ.: ეკატერინე ბასილაია

გასულ კვირას ბაქოში საქართველოს, თურქეთისა და აზერბაიჯანის საგარეო საქმეთა მინისტრების შეხვედრა გაიმართა და სომხურ მედიაში აქტიურად განახლდა საუბარი იმაზე, რომ თურქეთ-საქართველო-აზერბაიჯანის ალიანსი, რომელიც ასევე სამხედრო თამაშრომლობასაც მოიცავს, უფრო და უფრო მეტ იმპულსს იძენს და ამ სამი ქვეყნის კოალიციამ წინააღმდეგობა უნდა გაუწიოს რუსეთ-სომხეთ-ირანის კოალიციას, ეს პროცესები კი სომხეთს იზოლაციაში აქცევს.

საქართველოში ექსპერტები აცხადებენ, რომ რუსეთ-სომხეთ-ირანის კოალიცია აშკარად იქმნება. ასევე, მეორე მხრივ, თურქეთს, აზერბაიჯანსა და საქართველოს სტრატეგიული თანამშრომლობა აქვთ, მათ შორის - ენერგოუსაფრთხოების, კიბერუსაფრთხოების, ტერორიზმთან ბრძოლის და ა.შ. მიმართულებით, მაგრამ საჯაროდ ბევრი საუბარი იმაზე, რომ ეს თანამშრომლობა ნელ-ნელა იმ კოალიციად გარდაიქმნება, რომელიც რუსეთ-ირან-სომხეთის კოალიციის საპირწონე უნდა გახდეს, საქართველოსთვის წამგებიანია.

გენერალ ამირან სალუქვაძის განცხადებით, უფრო სწორი იქნება, საქართველოს ხელისუფლებამ ერევანს აუხსნას, რომ თბილისიდან მას რაიმე საფრთხე არ ემუქრება.

"სომხებმა და აზერბაიჯანელებმა ძალიან კარგად იციან, რომ ჩვენ ორივე სახელმწიფოსთან მჭიდრო ურთიერთობები გვაკავშირებს და ვმეგობრობთ. ანალიტიკურ პუბლიკაციებს მშვიდად უნდა შევხვდეთ და ხელისუფლებას მოვუწოდებ, გაააქტიუროს ინფორმაციული და ყველა სახის ურთიერთობები, ახსნა-განმარტებები აწარმოოს თავის ქმედებებთან დაკავშირებით, რომ ის არ იქნეს აღქმული, როგორც საფრთხე.

სახელმწიფო პოლიტიკას ხელისუფლება აკეთებს, მაგრამ ანალიტიკოსებსაც გარკვეული პასუხისმგებლობა მოგვეთხოვება ჩვენს განცხადებებთან დაკავშირებით," - ამბობს სალუქვაძე.

მისივე თქმით, ვერავინ აგვიკრძალავს იმას, რომ ვინმესთან მეტად განვავითაროთ ურთიერთობები და ვინმესთან - ნაკლებად, მაგრამ იმით, რომ კოალიციაზე აჟიოტაჟი ავტეხოთ, მხოლოდ სხვის წისქვილზე დავასხამთ წყალს.

ანალიტიკოსი ვახტანგ მაისაია კი ყურადღებას იმ ფაქტზე ამახვილებს, რომ ბოლო დროს თურქეთი დასავლეთს ჩამოშორდა და რუსეთთან ურთიერთობები გააქტიურა, ამ პირობებში კი კოალიციის შექმნა, რომელიც რუსეთს წინააღმდეგობას გაუწევს, ნაკლებად მოსალოდნელია. 

დღეს სომხეთის პარლამენტი ევრაზიული კავშირიდან შესაძლო გასვლის საკითხს განიხილავს (რეზონანსი) 

ავტ.: თიკო ოსმანოვა

სომხეთის პარლამენტში ევრაზიული კავშირის დატოვებაზე უკვე ღიად ალაპარაკდნენ. მეზობელი ქვეყნის საკანონმდებლო ორგანო ამ საკითხზე დღეს იმსჯელებს. თუმცა, როგორც ქართველი პოლიტოლოგები პროგნოზირებენ, ეს ინიციატივა ამაოა, რადგან, მათი აზრით, სომხეთის საზოგადოება მზად არ არის, უარი თქვას რუსეთის გავლენაზე.

პოლიტოლოგ სოსო ცინცაძის თქმით, ევრაზიული კავშირის დატოვებასთან დაკავშირებით სომეხი ოპოზიციონერები დროდადრო საუბრობენ ხოლმე, თუმცა უშედეგოდ.

"სომხეთმა ისე ღრმად შეტოპა რუსეთთან ინტეგრაციის თვალსაზრისით, რომ არ მგონია, 10 ან თუნდაც 20-კაციანმა ფრაქციებმა რამე მოახერხონ. ასეთი დემარშები შედეგს არ გამოიღებს გარდა იმისა, რომ სომხეთის ხელმძღვანელობას საბაბს მისცემს, რომ რუსეთს კიდევ უფრო მეტი დივიდენდი მოსთხოვოს - აი, ხომ ხედავ როგორ მიჭირს და რამდენი მოწინააღმდეგე მყავსო", - ამბობს სოსო ცინცაძე.

ცინცაძის მსგავსად, სომეხი ოპოზიციონერი დეპუტატების ინიციატივას სკეპტიკურად უყურებს თსუ-ის პროფესორი კორნელი კაკაჩია. მისი თქმით, ევრაზიულმა კავშირმა საზოგადოების მოლოდინი არ გაამართლა, თუმცა ანტირუსული განწყობის ზრდა სომხეთში ჯერ არ შეინიშნება.

ვინ რამდენს ხარჯავს ქველმოქმედებაზე - საქართველო მსოფლიო რეიტინგში ბოლოდან მეოთხეა (რეზონანსი) 

ავტ.: გვანცა ღვედაშვილი

მსოფლიო ქველმოქმედების რეიტინგში საქართველო ბოლოდან მეოთხე ადგილზეა. ეს იმას ნიშნავს, რომ, კვლევის ავტორთა შეფასებით, ქართველები მეტად იშვიათად ეხმარებიან გაჭირვებულებს და ქველმოქმედების მიზნით ფულს პრაქტიკულად არ ხარჯავენ.

2017 წლის კვლევაში მონაწილე 139 ქვეყნიდან, საქართველო 135-ე ადგილზე იმყოფება. მსოფლიო ქველმოქმედების რეიტინგი ბრიტანულმა ორგანიზაცია "საქმელმოქმედო დახმარების ფონდმა" გამოაქვეყნა. ამა თუ იმ ქვეყნის მოქალაქეთა ქველმოქმედებისაკენ მიდრეკილების ხარისხი სამი ძირითადი კომპონენტის მიხედვით ფასდება - უცნობი ადამიანისთვის დახმარების გაწევა, საქველმოქმედო ფულადი შემოწირულობა და მოხალისეთა აქტივობაში ჩართულობა.

პოლიტოლოგი და ფსიქოლოგი რამაზ საყვარელიძე აღნიშნავს, რომ ამ რეიტინგში შეტანილი კომპონენტები ზუსტად ასახავს ევროპულ ღირებულებებს და საქართველოს შედეგი ამით არის განპირობებული. 

"თუკი დასავლეთში მიღებულია შშმ პირების დახმარება, მის ღირებულებებში ნაკლებად ფიგურირებს კულტურული ძეგლების ხელშეწყობა, როგორც ქველმოქმედება. ეს უკანასკნელი კი ქართულ სინამდვილეში უფრო მეტად ფასობს საზოგადოებაში, ვიდრე თუნდაც ადამიანების დახმარება. ამის მაგალითად შეგვიძლია გავიხსენოთ ის, რომ ბიძინა ივანიშვილის ქველმოქმედებაზე საუბრისას, პირველ რიგში, სამების საკათედრო ტაძრის მშენებლობას აღნიშნავენ.

ჩვენ, როგორც საუკუნეების მანძილზე აზიური გავლენების ქვეშ მყოფნი, ნაკლებად ვართ დასავლური ღირებულებებისკენ მიდრეკილი. თუმცა, ბოლო პერიოდში აშკარად შემოდის ევროპული გავლენები“, - განმარტავს საყვარელიძე. 

ახალი თაობა 

„შევარდნაძეს არ ეშინოდა ჩემი ისე, როგორც პოროშენკოს“ - სააკაშვილმა საზღვართან კორდონი გაარღვია და მომხრეებთან ერთად უკრაინაში შევიდა (ახალი თაობა) 

ავტ.: შორენა მარსაგიშვილი 

„ახალი თაობა“ მკითხველს 10 სექტემბერს უკრაინა-პოლონეთის საზღვართან განვითარებული მოვლენების ქრონიკას სთავაზობს. სტატიაში ნათქვამია, რომ ახლა მიხეილ სააკაშვილი უკრაინის ხელისუფლების მთავარი თავისტკივილია. 

საქართველოს ექსპრეზიდენტი საზღვართან მისვლამდეც აცხადებდა, რომ პეტრო პოროშენკოს მისი ეშინია, ამიტომ მასთან საბრძოლველად ტიტუშკები გამოგზავნა. თუმცა, ტიტუშკები პოლიციამ დააკავა და შესაბამისი განცხადებაც გავრცელდა, რომლის თანახმადაც, დაუდგენელი პირები საზღვართან პროვოკაციის მოწყობას გეგმავდნენ, ამიტომაც, სამართალდამცველებმა შესაბამისი ზომები მიიღეს. 

10 სექტემბერს მიხეილ სააკაშვილი ძირითადად პეტრო პოროშენკოზე საუბრობდა, მაგრამ მას არც საქართველოს ხელისუფლება და ბიძინა ივანიშვილი დავიწყებია. მიხეილ სააკაშვილის თქმით, მართალია ახლა პროცესები უკრაინაში მიმდინარეობს, თუმცა, ეს არ ნიშნავს, რომ ვითარება საქართველოშიც არ შეიცვლება. ექსპრეზიდენტი დარწმუნებულია, რომ უკრაინა და საქართველო ოლიგარქებისგან გასათავისუფლებლად ერთიანი ძალებით იბრძოლებს. – „ივანიშვილი საქართველოს მტერია, ის ასევე უკრაინის მტერია. მოვუვლით მას, რაც უნდა ყირაზე გადავიდნენ მთელი სამყაროს ოლიგარქები“, - განაცხადა სააკაშვილმა „რუსთავი ორთან“ საუბრისას. 

გამოცემა მიხეილ სააკაშვილისა და ქართველი ჟურნალისტების შელაპარაკებაზეც წერს, რომლის დროსაც ექსპრეზიდენტმა „იმედისა“ და „პირველი არხის“ ჟურნალისტებს ბიძინა ივანიშვილის აგენტები უწოდა. – „თქვენ ისეთივე თავისუფლები ხართ, როგორც მე ვარ კიტრი“, - აღნიშნა სააკაშვილმა. 

დავით ნემსაძე: მინდია ჯანელიძეს იმიტომ ებრძვიან, რომ „ნაციონალურ მოძრაობას“ ანატომიურად ვერ იტანს (ახალი თაობა) 

ავტ.: გულიკო ბალაძე 

ინტერვიუ სამხედრო უფლებადამცველ დავით ნემსაძესთან 

დავით ნემსაძე ქვეყანაში მიმდინარე პროცესებს აფასებს და ამბობს, რომ სპეცსამსახურები მიზანმიმართულად ცდილობენ საქართველოში ხელოვნური ქაოსის დათესვას, რათა გამოსცადონ რამდენად სწრაფად რეაგირებს ხელისუფლების სხვადასხვა რგოლი კრიტიკულ სიტუაციაში. ნემსაძის შეფასებით, სპეცსამსახურების საქმიანობას ხელს უწყობს ცალკეული პოლიტიკოსების განცხადებები, რომლებიც ხელისუფლების წარმომადგენლების იმიჯის შელახვას ემსახურება. ამის მაგალითად სამხედრო უფლებადამცველს ლევან ბერძენიშვილი მოჰყავს, რომელიც მინდია ჯანელიძეს ფსბ-ს აგენტად მოიხსენიებს. 

ნემსაძე ლევან ბერძენიშვილის ამ განცხადებას ამორალურს უწოდებს და იხსენებს, რომ თინა ხიდაშელის მინისტრობის დროს ბერძენიშვილის რძალი, ელენე კავსაძე ყოველგვარი გამოცდილების გარეშე დანიშნეს თავდაცვის სამინისტროში მაღალ თანამდებობაზე, თუმცა, ამ ფაქტს მაშინ აღშფოთება არ მოჰყოლია. 

სამხედრო უფლებადამცველი მინდია ჯანელიძეს დადებითად ახასიათებს და ამბობს, რომ ეს არის ადამიანი, რომელიც თითოეული ხელქვეითის პრობლემებით ინტერესდება.  – „მინდია ჯანელიძე იყო ის ადამიანი, რომელიც ანატომიურად ვერ იტანდა „ნაცმოძრაობას“, ამიტომ ებრძვიან მას“, - აცხადებს ნემსაძე. 

ინტერვიუში უფლებადამცველი აზერბაიჯანული სპეცსამსახურის საქმიანობაზეც საუბრობს. მისი თქმით, „სოკარის“ წარმომადგენლები საქართველოს შიდა საქმეებში უხეშად ერევიან და ეს აზერბაიჯანელი ჟურნალისტის გატაცების დროსაც გამოჩნდა. ნემსაძის განცხადებით, უსამართლობაა, რომ საქართველოს კონტრდაზვერვის სამსახურის უფროსი აფგან მუხთარლის საქმის გამო თანამდებობიდან გათავისუფლდა. – „ეს არის ნათელი გამოვლინება იმისი, რომ უცხო ქვეყნის სპეცსამსახური ჩვენს ქვეყანაში წარმატებულად მუშაობს“. 

თამაზ დარჩიძე: სახელმწიფომ ბოტანიკური ბაღის განსაკუთრებული მნიშვნელობა უნდა აღიაროს (ახალი თაობა) 

ავტ.: მანანა იაშვილი 

ინტერვიუ ბოტანიკური ბაღის დირექტორ თამაზ დარჩიძესთან 

თამაზ დარჩიძე ბოტანიკური ბაღის განვითარების სტრატეგიასა და სამომავლო გეგმებზე საუბრობს. მისი ცნობით, უცხოელ ექსპერტებთან თანამშრომლობით, შეიქმნა ბოტანიკური ბაღის სტრატეგიული განვითარების გეგმა 2018-2030 წლისათვის, რომელიც უახლოეს მომავალში დამტკიცდება. 

გეგმაში გაწერილია არა მხოლოდ თბილისის, არამედ ქუთაისისა და ბათუმის ბოტანიკური ბაღების განვითარების დეტალები და დაგეგმილი ღონისძიებები. 

ინტერვიუში თამაზ დარჩიძე დაფინანსებაზეც საუბრობს. მისი თქმით, ამ ეტაპზე ბოტანიკური ბაღის მეცნიერ-თანამშრომლების ხელფასების დიდ ნაწილს ფონდი „ქართუ“ ანაზღაურებს და ამისთვის დაახლოებით 500 000 ლარია გამოყოფილი. 

